
ՕԳՏԱԳՈՐԾՎԱԾ ՀԱՊԱՎՈՒՄՆԵՐԻ ՑԱՆԿ 

ԱԳՆ     Արտաքին գործերի նախարարություն 
ԱԺ      Ազգային ժողով 
ԱԷՄԳ    Ատոմային էներգիայի միջազգային գործակալության 
ԱԻՆ     Արտակարգ իրավիճակների նախարարություն 
ԱՃԳԾԱ   Արդյունահանող ճյուղերի գլոբալ ծրագրային աջակցություն 
ԱՃԹՆ    Արդյունահանող ճյուղերի թափանցիկության նախաձեռնություն 
ԱՄՀ      Արժույթի միջազգային հիմնադրամ 
ԱՄՆ      Ամերկայի Միացյալ Նահանգներ 
ԱՊՀ           Անկախ Պետությունների Համագործակցություն 
ԲՏ      Բարձր տեխնոլոգիական 
ԲԷՍՀ   Բարձր էներգիաների ստերեոսկոպիկ համակարգ 
ԲՈՒՀ     Բարձրագույն ուսումնական հաստատություն 
ԳԱԱ        Գիտությունների ազգային ակադեմիա 
ԳՏՃՄ        Գիտություն տեխնոլոգիա ճարտարագիտություն մաթեմատիկա 
ԵԱՀԿ     Եվրոպայում անվտանգության և համագործակցության կազմակերպություն 
ԵԱՏՄ     Եվրասիական տնտեսական միություն 
ԵԽ      Եվրոպայի խորհուրդ 
ԵՄ      Եվրոպական միություն 
ԵՏՀ      Եվրոպական տնտեսական համագործակցություն 
ԶԼՄ     Զանգվածային լրատվության միջոց 
ԿԲ      Կենտրոնական բանկ 
ՀԱԷԿ    Հայկական ատոմային էլեկտրակայան 
ՀԱՊԿ    Հավաքական անվտանգության պայմանագրի կազմակերպություն 
ՀԸԳՀ    Համապարփակ և ընդլայնված գործընկերության համաձայնագրի 
ՀԲ      Համաշխարհային բանկ 
ՀՀ      Հայաստանի Հանրապետություն 
ՀՆԱ     Համախառն ներքին արդյունք 
ՄԱԿ      Միավորված ազգերի կազմակերպություն 
ՄԺԾԾ     Միջնաժամկետ ծախսերի ծրագիր 
ՄՀՄԻ     Միջուկային հետազոտությունների միացյալ ինստիտուտ 
ՊԵԿ      Պետական եկամուտների կոմիտե 
ՊՕՊ     Պետական գանձապետական պարտատոմսեր 
ՌԴ        Ռուսաստանի Դաշնություն 
ՍԴ        Սահմանադրական դատարան 
ՎԿ     Վիճակագրական կոմիտե 
ՏԱՑ     Տնտեսական ակտիվության ցուցանիշ 
ՏԻՄ    Տեղական ինքնակառավարման մարմին 
ՏՏ       Տեղեկատվական տեխնոլոգիա 
ՓՄՁ     Փոքր և միջին ձեռնարկատիրություն 
ՖՆ      Ֆինանսների նախարարություն 

ՆԵՐԱԾՈՒԹՅՈՒՆ 

2023-2025 թվականների միջնաժամկետ ծախսային ծրագիրը (այսուհետև՝ ՄԺԾԾ) 
հանդիսանում է երկրի գլխավոր ֆինանսական փաստաթուղթը։ ՄԺԾԾ շրջանակներում 
բյուջետավորման քաղաքականությունը իրականացվել է առաջնորդվելով ՀՀ կառավարության 2021 
թվականի օգոստոսի 18-ի N 1363-Ն որոշմամբ հաստատված ՀՀ կառավարության 2021-2026թթ. 
ծրագրի և ՀՀ կառավարության 2021 թվականի նոյեմբերի 18-ի N 1902-Ն որոշմամբ հաստատված 
ՀՀ կառավարության 2021-2026թթ. գործունեության միջոցառումների ծրագրի 
առաջնահերթություններով: 

Միջնաժամկետ հատվածում Կառավարությունը շարունակում է թիրախավորել երկարատև 
բարձր տնտեսական աճի ապահովումը՝ առնվազն տարեկան 7%։  

2023-2025 թվականների միջնաժամկետ հատվածում Կառավարության տնտեսական 
քաղաքականության նպատակներն են.  

 տնտեսական հնարավորությունների ընդլայնումը և դրանց հավասար հասանելիության 
ապահովումը,  

 մարդու ներքին կարողությունների զարգացման և իրացման միջոցով՝ միջին խավի 
բարեկեցության աճն ու աղքատության կրճատումը։  

Ուղղորդվելով ՀՀ կառավարության 2021-2026թթ. ծրագրի առաջնահերթություններով՝ 
նախատեսվում է իրականացնել սոցիալական, կրթական, ենթակառուցվածքային բնույթի մի շարք 
առաջնահերթ միջոցառումներ, որոնցից առավել հատկանշական են՝  

 նվազագույն աշխատավարձի բարձրացումը, 
 կենսաթոշակներին ուղղվող ծախսերի ավելացումը, 
 առողջապահությանն ու կրթությանն ուղղվող ծախսերի առաջանցիկ աճի ապահովումը ՀՆԱ-

ի նկատմամբ, 
 ժողովրդագրական վիճակի բարելավման գծով լրացուցիչ ծախսերի նախատեսումը, 
 գիտության գծով նշանակալի ծախսերի ավելացումը։ 

ՄԱՍ I. ՀԱՐԿԱԲՅՈՒՋԵՏԱՅԻՆ ՔԱՂԱՔԱԿԱՆՈՒԹՅՈՒՆԸ 

ԳԼՈՒԽ 1. ՄԱԿՐՈՏՆՏԵՍԱԿԱՆ ԶԱՐԳԱՑՈՒՄՆԵՐ ԵՎ ԿԱՆԽԱՏԵՍՈՒՄՆԵՐ 

1.1 ՄԱԿՐՈՏՆՏԵՍԱԿԱՆ ԱՄՓՈՓԱԳԻՐ ԵՎ ՇՐՋԱՆԱԿ  
 COVID-19 համավարակի հետևանքները դեռևս ամբողջությամբ չհաղթահարած ներկայումս 

աշխարհը բախվել է ռուս-ուկրաինական հակամարտության շուրջ առաջացրած 
աշխարհաքաղաքական և տնտեսական մարտահրավերներին, ինչի բացասական 
հետևանքներն արդեն տեսանելի են ոչ միայն տարածաշրջանում, այլ նաև ամբողջ 
աշխարհում։ ՀՀ հիմնական գործընկեր երկրների տնտեսություններում տեղի են ունեցել 
տնտեսական աճի էական դանդաղումներ՝ պայմանավորված համաշխարհային 
արժեշղթաների խաթարումներով,  պարենային և հումքային ապրանքների միջազգային 
գների բարձրացմամբ, դրանց հետևանքով առաջացած բարձր գնաճերին հակազդող 
աննախադեպ զսպող դրամավարկային քաղաքականություններով ու համաշխարհային 
ֆինանսական պայմանների խստացմամբ: Այս պայմաններում գործընկեր երկրներից ՌԴ-ում 
2022թ. կանխատեսվում է տնտեսական անկում, իսկ մյուսներում՝ աճի էական դանդաղում, 
իսկ միջնաժամկետում՝ բոլոր գործընկեր երկրների ներուժային աճերի դանդաղում:  

 2021թ. մեկնարկած տնտեսության վերականգնողական աճի բարձր տեմպերը 
շարունակվեցին նաև 2022թ. տարեսկզբին, սակայն փետրվարի վերջերից սկիզբ առած ռուս-
ուկրաինական հակամարտության և Ռուսաստանի դեմ կիրառված պատժամիջոցների 
բացասական ազդեցություններով պայմանավորված  տնտեության աճի տեմպերը 
դանդաղեցին և հունվար-մարտին գրանցվեց 8.6% աճ: Այնուամենայնիվ ապրիլ ամսին 
տնտեսության դանդաղման տեմպերը մեղմվեցին՝ պայմանավորված հիմնականում 
արդյունաբերության նվազման տեմպերի թուլացման և վերականգնման, ինչպես նաև 
ծառայությունների, առևտրի և շինարարության  ոլորտների աճի տեմպերի արագացման: Այս 
պայմաններում 2022թ. տնտեսական աճը կպահպանվի ՀՀ կառավարության նախանշած 
թիրախային 7% աճի մակարդակում: 

 ՀՀ կառավարության 2021-2026թթ. ծրագրով նախատեսված տնտեսության և տնտեսական 
աճի ներուժի բարձրացմանն ուղղված  քաղաքականությունների և դրանցից բխող 
միջոցառումների պայմաններում, միջնաժամկետում թիրախավորվում է 7% տնտեսական աճ, 
ինչը համահունչ է նպատակադրած տնտեսական աճի թիրախին։ Թիրախավորված 
տնտեսական աճի հիմքում ընկած են այնպիսի միջոցառումներ, ինչպիսիք են մեծածավալ 
պետական ներդրումների իրականացումը ենթակառուցվածքներում և մարդկային 
կապիտալի զարգացմանը միտված ոլորտներում, գործարար միջավայրի բարելավման, 
տեխնոլոգիական առաջընթացի ապահովման, տնտեսության արտահանելի հատվածի և 
արտահանման խթանմանն ուղղված քաղաքականությունները, որոնք կխթանեն ինչպես 
ներքին, այնպես էլ օտարերկրյա միջոցներով ֆինանսավորվող մասնավոր ներդրումների 
իրականացումը, կնպաստեն արտահանման ծավալների մեծացմանը, ինչպես նաև 
ընդհանուր արտադրողականության բարձրացմանը։ 

 Տնտեսական ակտիվության և ներքին ու արտաքին պահանջարկների աստիճանական աճի 
պայմաններում 2022թ․ տեղի կունենա և՛ արտահանման, և՛ ներմուծման ծավալների աճ: 
Հիմնականում ռուս-ուկրաինական հակամարտությամբ և դրա արդյունքում ՌԴ-ի նկատմամբ 
կիրառվող աննախադեպ պատժամիջոցների բացասական ազդեցություններով դրամական 
փոխանցումների անկմամբ պայմանավորված 2022թ. ընթացիկ հաշվի պակասուրդը փոքր-
ինչ կվատթարանա՝ մոտենալով ՀՆԱ-ի 4.5%՝ չբացառելով նոր հնարավորությունները, որի 

մասին նշվում է ռիսկերի բաժնում: Միջնաժամկետ հորիզոնի սկզբում ընթացիկ հաշվի 
պակասուրդը կխորանա, այնուհետև կբարելավվի՝ ձգտելով իր երկարաժամկետ 
հավասարակշիռ մակարդակին: 

 2022թ. հարկաբյուջետային քաղաքականությունը ՀՀ կառավարության 2021-2026թթ. 
ծրագրին համահունչ ուղղված կլինի տնտեսական աճի խթանմանը՝ շեշտադրելով պետական 
ներդրումների մասնաբաժնի էական մեծացումը և ծախսերի իրականացման 
արդյունավետության բարձրացումը, ինչպես նաև՝ պարտքի կայունության պահպանմանը: 
2022-2026թթ. ՀՀ կառավարության պարտքի բեռի նվազեցման ծրագրի 
նպատակադրումների համահունչ, միջնաժամկետում կշարունակվի սահուն 
հարկաբյուջետային կոնսոլիդացիան՝ պետական բյուջեի պակասուրդ/ՀՆԱ և 
կառավարության պարտք/ՀՆԱ ցուցանիշների նվազմամբ՝ ապահովելով մինչև 2026թ. 60% 
սահմանային շեմից ցածր կառավարության պարտք/ՀՆԱ ցուցանիշը և ստեղծելով 
«հարկաբյուջետային տարածք» հնարավոր շոկերին արձագանքելու նպատակով: 

  Կարճաժամկետ հատվածում ԿԲ-ը կշարունակի իրականացնել գնաճային սպասումների 
արագացման ռիսկերի չեզոքացմանն ուղղված դրամավարկային քաղաքականություն՝ 
միևնույն ժամանակ ապահովելով հնարավորին նպաստավոր պայմաններ ամբողջական 
պահանջարկի վերականգնման համար, իսկ միջնաժամկետ հատվածում գնաճի 
նպատակային ցուցանիշին հասնելու նպատակով՝ ցանկացած ռիսկերի դրսևորման 
պարագայում պատրաստ է համապատասխանորեն արձագանքել։ 

 Ռուս-ուկրաինական հակամարտությունը և Ռուսաստանի դեմ կիրառված աննախադեպ 
պատժամիջոցները աշխարհում ստեղծել են նոր իրականություն, որի  պայմաններում ինչպես 
աշխարհի և ՀՀ գործընկեր երկրների, այնպես էլ ՀՀ տնտեսական աճի կանխատեսումները 
իրենց մեջ կրում են մեծ անորոշություն: Այս պայմաններում, ինչպես աշխարհի և ՀՀ 
գործընկերների, այնպես էլ ՄԺԾԾ շրջանակում ՀՀ տնտեսական աճի կանխատեսումների 
համար առկա են երկկողմանի ռիսկեր, սակայն դեպի ներքև ռիսկերը համեմատաբար մեծ 
են։ 

Աղյուսակ 1.1. 2022-2024թթ. ՄԺԾԾ (ներառյալ 2023թ. պետական բյուջեի) մակրոտնտեսական 
շրջանակ 

Հիմնական մակրոտնտեսական 
ցուցանիշներ 

2019 2020 2021 2022 2023 2024 2025 
փաստ փաստ փաստ սպասում ծրագիր կանխ. կանխ. 

Անվանական ՀՆԱ, մլրդ դրամ 6,543.3 6,181.9 6,983.0 8,069.5 9,066.1 10,108.2 11,248.4 

Տնտեսական աճ, % 7.6 -7.2 5.7 7.0 7.0 7.0 7.0 

ՀՆԱ դեֆլյատորի աճ, % 1.0 1.8 6.9 8.0 5.0 4.2 4.0 

Գնաճ (ժամանակաշրջանի վերջ), % 0.7 3.7 7.7 8.2 5.4 4.0 4.0 

Գնաճ (միջին), % 1.4 1.2 7.2 8.0 5.0 4.0 4.0 

ՀՆԱ իրական աճն ըստ ճյուղերի ավելացված արժեքների, % 

Արդյունաբերություն 11.9 -1.4 3.5 2.0 8.5 8.2 8.2 

Գյուղատնտեսություն  -5.8 -3.7 -0.6 0.0 3.2 3.8 4.0 

Շինարարություն  6.5 -5.9 3.1 10.0 12.5 12.8 12.9 

Ծառայություններ 10.0 -9.6 7.9 10.3 6.5 6.4 6.3 

Զուտ հարկեր 7.1 -9.9 7.4 6.5 7.2 7.1 7.1 

ՀՆԱ ծախսային բաղադրիչների իրական աճերը, % 

1 Կապիտալ ներդրումներում ներառված չէ պաշարների փոփոխությունը, ներկայացված են միայն հիմնական միջոցներում կատարված 
կապիտալ ներդրումները, քանի որ 2019թ.-ից ՀՀ ՎԿ կողմից պաշարների փոփոխությունը հաշվառվում է որպես հաշվեկշռող գործոն կամ 
այլ կերպ՝ վիճակագրական սխալները ներառվում են դրա մեջ: 

Վերջնական սպառում 11.7 -10.9 4.2 8.1 4.2 5.3 5.6 

Պետական 12.9 9.2 8.4 -0.2 1.3 8.5 6.4 

Մասնավոր 11.5 -14.0 3.4 9.9 4.8 4.7 5.5 

Հիմնական միջոցներում 
ներդրումներ1 

4.4 -1.5 6.3 16.0 22.2 10.3 11.4 

Պետական 13.7 6.1 18.4 22.2 51.7 11.1 14.9 

Մասնավոր 2.6 -3.1 3.5 14.3 13.8 10.0 10.0 

Արտահանում  16.0 -33.5 16.5 11.8 12.2 14.8 10.8 

Ներմուծում  11.6 -31.5 11.5 10.4 11.6 11.0 9.8 

Արտաքին հատված (մլն ԱՄՆ դոլար) 

Ընթացիկ հաշիվ -1,002.3 -478.7 -511.3 -741.5 -1,159.5 -1,164.6 -1,266.8 

Ապրանքների և ծառայությունների 
հաշվեկշիռ 

-1,794.8 -1,256.1 -1,154.7 -1,369.0 -1,584.9 -1,552.8 -1,652.8 

Արտահանում 5,718.1 3,762.6 4,880.8 5,895.1 6,682.8 7,828.2 8,849.0 

Փոփոխություն, % 15.7 -34.2 29.7 20.8 13.4 17.1 13.0 

Ներմուծում 7,512.9 5,018.7 6,035.5 7,264.1 8,267.6 9,380.9 10,501.8 

Փոփոխություն, % 13.1 -33.2 20.3 20.4 13.8 13.5 11.9 

Դրամական փոխանցումներ 1,143.8 1,040.2 1,287.1 1,160.4 1,088.3 1,111.8 1,158.2 

ՀՆԱ-ի նկատմամբ % 

Ընթացիկ հաշիվ  -7.4 -3.8 -3.7 -4.5 -6.4 -5.9 -5.9 

Ապրանքների և ծառայությունների 
հաշվեկշիռ 

-13.2 -9.9 -8.3 -8.2 -8.7 -7.8 -7.7 

Արտահանում 42.0 29.8 35.2 35.5 36.9 39.6 41.0 

Ներմուծում 55.2 39.7 43.5 43.7 45.6 47.4 48.7 

Դրամական փոխանցումներ 8.4 8.2 9.3 7.0 6.0 5.6 5.4 

1.2. ՀԱՄԱՇԽԱՐՀԱՅԻՆ ՏՆՏԵՍՈՒԹՅԱՆ ԵՎ ԳՈՐԾԸՆԿԵՐ ԵՐԿՐՆԵՐԻ ԶԱՐԳԱՑՈՒՄՆԵՐ 
ԵՎ ԿԱՆԽԱՏԵՍՈՒՄՆԵՐ 

Համաշխարհային տնտեսությունը կորոնավիրուսի համավարակի (COVID-19) հետևանքով 
առաջացած խորը անկումից հետո 2021թ. սկսել է արագ վերականգնվել: Կիրառված 
հարկաբյուջետային և դրամավարկային աննախադեպ խթանող միջոցառումների, ինչպես նաև 
պատվաստումների ակտիվ քաղաքականության հետևանքով 2021թ. ինչպես համաշխարհային 
տնտեսությունը, այնպես էլ հիմնական գործընկեր երկրների տնտեսությունները զգալի աճեր են 
գրանցել: Արժույթի միջազգային հիմնադրամի (ԱՄՀ) գնահատականներով 2021թ. 
համաշխարհային տնտեսական աճը կազմել է 6.1%, իսկ ՀՀ հիմնական գործընկեր երկրներից ՌԴ-
ում գրանցվել է 4.7% աճ, Եվրոգոտում 5.3%, ԱՄՆ-ում 5.7% և Չինաստանում՝ 8.1% աճ:  

Չնայած 2022թ. առաջին եռամսյակում ՀՀ բոլոր հիմնական գործընկեր երկրներում 
գրանցվել է տնտեսական աճ, սակայն փետրվարի վերջին մեկնարկած ռուս-ուկրաինական 
հակամարտության և ՌԴ նկատմամբ կիրառվող աննախադեպ պատժամիջոցների կիրառման 
հետևանքով տնտեսական աճի տեմպերը սկսել են դանդաղել: Այսպես 2022թ. առաջին 
եռամսյակում նախորդ տարվա համապատասխան եռամսյակի նկատմամբ ԱՄՆ տնտեսությունը 
գրանցել է 3.5% աճ, որին նպաստում են ունեցել իրականացված խթանող մակրոտնտեսական 
քաղաքականությունները և սահմանափակումների վերացումը, իսկ Չինաստանի տնտեսությունը 
գրանցել է 4.8% աճ 2022թ. առաջին եռամսյակում Եվրոգոտու տնտեսությունը ունեցել է 5.4% աճ, 
իսկ Ռուսաստանի տնտեսությունն ըստ նախնական գնահատականի՝ 2022 թվականի առաջին 
եռամսյակում նախորդ տարվա նույն ժամանակահատվածի նկատմամբ աճել է 3․5 տոկոսով՝ 
նախորդ եռամսյակում գրանցված 5 տոկոս աճի համեմատ, իսկ ապրիլ ամսին տնտեսական 
ակտիվությունը արդեն իսկ նվազել է 3%-ով։  

Կանխատեսում: ԱՄՀ ապրիլ ամսվա կանխատեսումների համաձայն 2022թ. 
համաշխարհային տնտեսական աճը կդանդաղի՝ կազմելով 3.6%: 2022թ.-ին:  ՀՀ հիմնական 
գործընկեր երկրների տնտեսություններում տեղի կունենան տնտեսական աճի էական 
դանդաղումներ՝ պայմանավորված ռուս-ուկրաինական հակամարտությամբ, համաշխարհային 
արժեշղթաների խաթարումներով,  պարենային և հումքային ապրանքների միջազգային գների 
բարձրացմամբ, դրանց հետևանքով առաջացած բարձր գնաճերին հակազդող աննախադեպ 
զսպող դրամավարկային քաղաքականություններով ու համաշխարհային ֆինանսական 
պայմանների խստացմամբ, ինչպես նաև Չինաստանում համավարակի տարածման դեմ 
կիրառվող սահմանափակող միձոցառումներով: ՀՀ ամենամեծ առևտրատնտեսական գործընկեր 
ՌԴ-ում 2022թ. կանխատեսվում է 8.5% անկում, որը պայմանավորված է հակամարտության 
արդյունքում հիմնականում արևմյան երկրների կողմից կիրառվող աննախադեպ լայնածավալ 
պատժամիջոցների կիրառմամբ: 2022թ. Եվրոգոտում կանխատեսվում է տնտեսական աճի 
դանդաղում (2.8%), որը հիմնականում պայմանավորված է ռուս-ուկրաինական հակամարտության 
հետևանքով ՌԴ նկատմամբ կիրառվող պատժամիջացների արդյունքում Եվրոգոտում առևտրային 
պայմանների (հիմնականում նավթի և գազի գների աճի հետևանքով) կտրուկ վատացմամբ: ԱՄՆ-
ում և  Չինաստանում 2022թ. տնտեսական աճերը կկազմեն համապատասախանաբար 3.7% և 4.4%, 
որոնց դանդաղումը նախորդ կանխատեսումների համեմատ հիմնականում կպայմանավորվի բարձր 
գնաճով և համաշխարհային արժեշղթաների խաթարումներով: Ընդ որում՝ ինչպես 
համաշխարհային տնտեսության, այնպես էլ ՀՀ հիմնական գործընկեր երկրների 2022 և 

2023թթ․ապրիլյան կանխատեսումները՝ հունվարի2 կանխատեսումների համեմատ վերանայվել են 
բացառապես դեպի ներքև (ավելի մանրամասն տե՛ս Աղյուսակ 1.2 -ում):  

Աղյուսակ 1.2. ԱՄՀ կանխատեսումներ 

 2021 2022 թ.-ի կանխատեսում 2023թ.-ի 
կանխատեսում 

 
Փաստ 

2021 
Հունվ. 

2021 
Ապրիլ 

2021 
Հուլիս 

2021 
Հոկտ․ 

2022 
Հունվ․ 

2022 
Ապրիլ 

2022 
Հունվ. 

2022 
Ապրիլ 

Աշխարհի տնտեսական աճ, 
% 6.1 5.5 6.0 6.0 5.9 4.4 3.6 3.8 3.6 

ՌԴ 4.7 3.0 3.8 4.4 4.7 2.8 -8.5 2.1 -2.3 

Եվրոգոտի 5.3 4.2 4.4 4.6 5.0 3.9 2.8 2.5 2.3 

Չինաստան 8.1 8.1 8.4 8.1 8.0 4.8 4.4 5.2 5.1 

ԱՄՆ 5.7 5.1 6.4 7.0 6.0 4.0 3.7 2.6 2.3 

Համաշխարհային առևտրի 
աճ, % 10.1 8.1 8.4 9.7 9.7 6.0 5.0 4.9 4.4 

Աղբյուրը` ԱՄՀ «World Economic Outlook» 

 

Ռուս-ուկրաինական հակամարտության և ՌԴ նկատմամբ կիրառվող պատժամիջոցների 
հետևանքով առաջացած գլոբալ արժեշղթաների խաթարումների պայմաններում հումքային 
ապրանքների համաշխարհային գները կտրուկ աճում են, իսկ կանխատեսվող հորիզոնում 
կշարունակեն բարձր մնալ։ Ամբողջ աշխարհում պայմանավորված հետկորոնավիրուսային 
պահանջարկի վերականգնմամաբ՝ 2021թ․ հումքային ապրանքների գներն աճել են․ նավթի 
միջազգային գները աճել են շուրջ 66.5%-ով, պղնձի միջազգային գները՝ 50.9%-ով, իսկ մոլիբդենի 
միջազգային գները՝  82.7%-ով: 

2022թ. առաջին հինգ ամիսներին նախորդ տարվա նույն ժամանակահատվածի նկատմամբ 
պղնձի միջազգային շուկայում գներն աճել են 10.2%-ով, իսկ մոլիբդենի գները` 82.2%-ով  
պայմանավորված համավարակից հետո համաշխարհային շուկայում մետաղների նկատմամբ 
պահանջարկի ավելացմամբ, իսկ նավթի միջազգային գները՝  63.8%-ով, որը հիմնականում 
պայմանավորված է ռուս-ուկրաինական հակամարտության հետևանքով ՌԴ-ից մատակարարման 
շղթաների խափանումներով։ 

Ըստ «Բլումբերգ» միջազգային հեղինակավոր կազմակերպության մարտի կանխատեսումների 
համեմատ մայիսի3 դրությամբ 2022թ․ համար նավթի գների կանխատեսումները վերանայավել են 
դեպի վերև, պղնձի գների կանխատեսումը մնացել է գրեթե անփոփոխ։ 

Միջազգային ապրանքային, արժութային և ֆինանսական շուկաները էական ցնցումների 
են ենթարկվում: Համաշխարհային առևտրի տեմպերը էապես դանդաղում են, իսկ ֆինանսական 
շուկաներում նկատվում են բաժնետոմսերի գների էական անկումներ:  Չնայած զարգացող 
երկրներում ազգային արժույթները որոշակիորեն թուլացել են, սակայն ռուս-ուկրաինական 
հակամարտության և ՌԴ դեմ կիրառված պատժամիջոցների պայմաններում ռուսական ռուբլին 

                                            
2 Այս ՄԺԾԾ կանխատեսումները հիմնված են ապրիլի կանխատեսումների վրա: Առավել մանրամասն տես 1.4 բաժնում: 
3 Այս ՄԺԾԾ կանխատեսումները հիմնված են մայիսի կանխատեսումների վրա: Առավել մանրամասն տես 1.4 բաժնում: 

մարտ ամսվա ԱՄՆ դոլարի նկատմամբ կարճաժամկետ արժեզրկումից հետո սկսել է կտրուկ 
արժևորվել: Զարգացող երկրներում և հատկապես տարածաշրջանում երկրների ռիսկի 
հավելավճարները  բարձրացել են և կայունացել բարձր մակարդակներում։ 

Միջազգային տնտեսական և ֆինանսական զարգացումները և կանխատեսումները 

Գծապատկեր 1.1 Համաշխարհային և 
գործընկեր երկրներիտնտեսական աճեր (%) 

 Աղբյուրը՝ ԱՄՀ 

Գծապատկեր 1.2 Հումքային ապրանքների 
գներ (ԱՄՆ դոլար) 

 

Աղբյուրը՝ կանխատեսումները ըստ Բլումբերգի  

Գծապատկեր 1.3. Համաշխարհային առևտրի 
դոլարային աճերը(%)  

Աղբյուրը՝ ԱՄՀ 

Գծապատկեր 1.4. Զարգացող երկրների 
ազգային արժույթների դոլարի նկատմամբ 

փոփոխությունները 4 
 
Աղբյուրը՝ Բլումբերգ, ՀՀ ԿԲ, ՀՀ ՖՆ հաշվարկներ 

                                            
4 Դոլարի ինդեքսը հաշվարկվում է որպես կշռված երկրաչափական միջին՝ հետևյալ արժույթների նկատմամաբ. Եվրո, 
Ճապոնական յեն, Բրիտանական ֆունտ, Կանադական դոլար, Շվեդական կրոն, Շվեյցարական ֆրանկ. 

Գծապատկեր 1.5. Գործընկեր երկրների 
բաժնետոմսերի շուկաների ինդեքսներ  

վերականգնվել է 
Աղբյուրը՝ Բլումբերգ, ՀՀ ՖՆ հաշվարկներ 

Գծապատկեր 1.6. Զարգացող երկրների ռիսկի 
հավելավճարներ5  

 
Աղբյուրը՝ Բլումբերգ 

 

Առողջապահական և տնտեսական ճգնաժամին «ագրեսիվ» հակազդելուց հետո 
երկրները սկսել են իրականացնել հարկաբյուեջատյին կոնսոլիդացիա, սակայն ռուս-
ուկրաինական հակամարտության և ՌԴ նկատմամբ կիրառվող պատժամիջոցների հետևանքով 
ստեղծված գլոբալ մարտահրավերները էական հարկաբյուջետային ճնշումներ են առաջացրել։ 
Խթանող հարկաբյուջետային քաղաքականության պայմաններում 2020թ. աշխարհում գրանցվել է 
պետական բյուջեի պակասուրդի և պարտքի բեռի էական աճ՝ ինչը գրանցվել էր նաև 2009թ․-ի 
ճգնաժամի ժամանակ։ Սակայն, ի տարբերություն 2009թ․-ի ճգնաժամին հաջորդող երկու 
տարիներին, երբ հնարավոր չեղավ պետական պարտքի բեռի նվազում ապահովել՝ չնայած բյուջեի 
պակասուրդի որոշակի նվազմանը, 2021 թվականի փաստացի և 2022թ․-ի կանխատեսվող 
ցուցանիշներով համաշխարհային մակարդակով պարտքի բեռի նվազում է գրանցվում՝ 
պայմանավորված ինչպես տնտեսական աճի ավելի արագ վերականգնմամբ, այնպես էլ պետական 
բյուջեի պակասուրդի ավելի արագ կրճատմամբ։ Այս փաստը վկայում է, որ 2021թ.-ին գրանցված 
տնտեսական վերականգնման պայմաններում կառավարությունները սկսել են իրականացնել 
հարկաբյուջետային կոնսոլիդացիա՝ պետական պարտքի բեռի աճը մեղմելու և հետագայում 
կայունացնելու նպատակադրմամբ, ինչը շարունակվում է նաև 2022թ․-ին։  

Միաժամանակ, 2022թ․-ի փետրվարից սկսված ռուս-ուկրաինական պատերազմը բարձր 
անորոշություն է ստեղծում հարկաբյուջետային կոնսոլիդացիայի ապահովման համար՝ 
հանգեցնելով ցածր տնտեսական աճի, բարձր գնաճի և դրանից բխող՝ սոցիալական ծախսերի վրա 
ավելացող ճնշման ռիսկերի: Այդ ռիսկերի հաշվի առնելով, աշխարհի մակարդակով արդեն իսկ 
տնտեսական աճի կանխատեսումները ճշգրտվել են դեպի ներքև, իսկ բյուջեի պակասուրդի 
կանխատեսումները՝ դեպի վեր, ինչի արդյունքում սպասվում է նաև պետական պարտքի առավել 
մեծ ավելացում (գծապատկեր 1.7):  

                                            
5 Երկրի ռիսկի հավելավճարները հաշվարկված են որպես տվյալ երկրի եվրոպարտատոմսերի (դոլարային արժույթով) և 
ԱՄՆ համապատասխան ժամկետայնությամբ գանձապետական պարտատոմսերի եկամտաբերությունների 
տարբերություն (պարտատոմսերի մարման ժամկետները նշված են երկրների անվանումների կողքը՝ փակագծերում):  

Գծապատկեր 1.7. Համաշխարհային տնտեսության և հարկաբյուջետային քաղաքականության 
արձագանքը (% ՀՆԱ-ում) ճգնաժամերին և հաջորդող տարիներին  

   

Աղբյուրը՝ ԱՄՀ, 2022թ. կանխատեսում: 

 
1.3. ՀՀ ՄԱԿՐՈՏՆՏԵՍԱԿԱՆ ԶԱՐԳԱՑՈՒՄՆԵՐ ԵՎ ԿԱՆԽԱՏԵՍՈՒՄՆԵՐ 

1.3.1. ՀՆԱ և ՏՆՏԵՍԱԿԱՆ ԱՃ 

2019թ. Հայաստանի տնտեսությունը բնութագրվել է տնտեսական աճի բարձր` 7.6% 
իրական աճի ցուցանիշով, սակայն կորոնավիրուսի համավարակի և Արցախյան պատերազմի 
բացասական ազդեցություններով պայմանավորված 2020թ. գրանցվեց 7.2% տնտեսական 
անկում, իսկ 2021թ. տնտեսությունը թևակոխեց վերականգնման փուլ` գրանցելով 5.7% իրական 
աճ: 2019թ. տնտեսական աճին հիմնականում նպաստել են ծառայությունների և 
արդյունաբերության ճյուղերը` 5.1 և 2.2 տոկոսային կետերով, իսկ պահանջարկի տեսանկյունից 
աճին նպաստել է ներքին պահանջարկը, ինչը պայմանվորված է եղել հիմնականում վերջնական 
սպառման (հատկապես՝ մասնավոր սպառման) աճով։ Նշված զարգացումները շարունակվեցին նաև 
2020թ. առաջին եռամսյակի ընթացքում, սակայն 2020թ. մարտի 1-ից սկիզբ առած Կորոնավիրուսի 
համավարակի բացասական ազդեցություններով պայմանավորված, 2020թ. երկրորդ եռամսյակից 
տնտեսական աճը վերափոխվեց տնտեսական անկման՝ իր վրա կրելով նաև սեպտեմբեր-նոյեմբեր 
ամիսներին տեղի ունեցած Արցախյան պատերազմի բացասական ազդեցությունները: Տնտեսության 
բացասական զարգացումները շարունակվեցին նաև 2021թ. տարեսկզբին, սակայն մարտ ամսից 
սկսած տնտեսական աճը սկսեց վերականգնվել։ 2021թ. տնտեսական աճին նպաստեցին 
տնտեսության բոլոր ճյուղերը (բացառությամբ գյուղատնտեսության), սակայն հիմնական նպաստող 
ճյուղը ծառայություններն էին՝ 4 տոկոսային կետով։ Պահանջարկի տեսանկյունից աճին նպաստեց 
հիմնականում ներքին պահանջարկը, ինչը պայմանվորված էր ինչպես վերջնական սպառման, 
այնպես էլ հիմնական միջոցներում ներդրումների աճով։ 

Տնտեսության վերականգնման բարձր տեմպերը շարունակվեցին նաև 2022թ., սակայն 
տարեսկզբին գրանցված տնտեսական ակտիվության երկնիշ աճի տեմպը ռուս-ուկրաինական 
պատերազմի և Ռուսաստանի դեմ կիրառված պատժամիջոցների բացասական 

ազդեցությունների արդյունքում որոշակի դանդաղումից հետո ապրիլ ամսին սկսել է 
արագանալ: 2022թ. առաջին եռամսյակում գրանցվեց ՀՆԱ-ի 8.6% իրական աճ՝ հիմնականում 
պայմանավորված ծառայությունների աճով (նպաստումը՝ 6.7 տոկոսային կետ)։ 
Արդյունաբերությունը և շինարարությունը ևս նպաստեցին ՀՆԱ-ի աճին (նպաստումները՝ 0.4 
տոկոսային կետեր): Մինչդեռ գյուղատնտեսության նվազումը 0.1 տոկոսային կետով հակազդեց 
ՀՆԱ-ի աճին։   

Գծապատկեր 1.18. ՀՆԱ աճ (%) և ճյուղերի 
նպաստում- ները ՀՆԱ աճին (տ.կ.) 

Աղբյուրը՝ ՀՀ ՎԿ, ՀՀ ՖՆ հաշվարկներ  

Գծապատկեր 1.19. ՀՆԱ աճ (%) և պահանջարկի 
բաղա- դրիչների նպաստումները ՀՆԱ աճին (տ.կ.) 

Աղբյուրը՝ ՀՀ ՎԿ, ՀՀ ՖՆ հաշվարկներ 

Ապրիլ ամսին տնտեսական ակտիվությունն արագացավ՝ արդյունքում 2022թ. հունվար-
ապրիլին արձանագրվեց 9.4% աճ: Տնտեսական ակտիվության աճին հիմնականում նպաստել է  
ծառայությունների աճը (10.8 տոկոսային կետ)՝ պայմանավորված հիմնականում ֆինանսական և 
ապահովագրական գործունեության, տեղեկատվության և կապի, տրանսպորտի, ինչպես նաև 
կացության և հանրային սննդի կազմակերպման զգալի աճերով: Նման զարգացումների հիմքում 
հիմնականում ընկած է ռուս-ուկրաինական պատերազմի և դրա պատճառով ՌԴ նկատմամբ 
կիրառված պատժամիջոցների հետևանքով տեղեկատվական տեխնոլոգիաների բնագավառի 
ռուսական կազմակերպությունների ՀՀ տեղափոխմամբ, հակամարտության մեջ ներգրավված 
երկրներից մարդկանց ներհոսքով, ինչպես նաև զբոսաշրջության զգալի ավելացմամբ: Առևտրի, 
արդյունաբերության և շինարարության ճյուղերը նույնպես ունեցել են դրական նպաստումներ 
(համապատասխանաբար՝ 1.0, 0.6 և 0.6 տոկոսային կետեր)6:  

                                            
6 ՏԱՑ-ի աճին ճյուղերի նպաստումները ՀՀ ֆինանսների նախարարության գնահատականներն են: Գյուղատնտեսության 
ցուցանիշը ոչ բոլոր տեղերում է ներառված հաշվարկներում, քանի որ հրապարակվում է եռամսյակային 
պարբերականությամբ՝ պայմանավորված գյուղատնտեսության սեզոնայնությամբ և բնակլիմայական ոչ կայուն 
պայմաններից կախված ամսական արտադրության տատանողականության հարթեցման անհրաժեշտությամբ: 

Գծապատկեր 1.20. ՏԱՑ և տնտեսության ճյուղերի 
իրա- կան աճերը նախորդ տարվա նույն 
ժամանակահատ- վածի նկատմամբ (%) 

Աղբյուրը՝ ՀՀ ՎԿ 

Գծապատկեր 1.21. ՏԱՑ և տնտեսության 
ճյուղերի իրական աճերը նախորդ տարվա նույն ամսվա 
նկատ- մամբ (%) 

Աղբյուրը՝ ՀՀ ՎԿ  

Գծապատկեր 1.22. Տնտեսության ճյուղերի 
նպաստում- ները ՏԱՑ-ին (տ.կ.) 7 

 
Աղբյուրը՝ ՀՀ ՎԿ, ՀՀ ՖՆ հաշվարկներ  

Գծապատկեր 1.23. Տնտեսության ճյուղերի 
նպաստում- ները ՏԱՑ-ին նախորդ տարվա նույն 
ամսվա նկատ- մամբ (տ.կ.) 

Աղբյուրը՝ ՀՀ ՎԿ, ՀՀ ՖՆ հաշվարկներ 

Ներքին պահանջարկի վերականգնման տեմպերը շարունակվեցին նաև 2022թ. առաջին 
եռամսյակում: 2022թ. հունվար-մարտին տնտեսական աճը պայմանավորվել է մասնավոր 
հատվածի ներքին պահանջարկի (սպառման և ներդրումների) աճով: Իսկ աճի բարձր տեմպերի 
պայմաններում իրականացված զսպող հարկաբյուջետային քաղաքականության արդյունքում 
պետական սպառման և պետական ներդրումների նվազումը հակազդել է տնտեսական աճին։ Նույն 
ժամանակահատվածում արտահանումն ու ներմուծումն աճել են: Ընդ որում՝ ներմուծման աճն 
առաջանցիկ է եղել արտահանման նկատմամբ, ինչի արդյունքում զուտ արտահանումն էականորեն 
հակազդել է ՀՆԱ-ի աճին։ 

Ապրիլ ամսին ներքին պահանջարկի վերականգնման միտումները շարունակվեցին՝ 
պայմանավորված տնօրինվող եկամտի աճով և դեռևս համավարակի շրջանում մասնավոր 
հատվածում կուտակված նախազգուշական խնայողությունների օգտագործմամբ: Սպառման 

                                            
7 ՏԱՑ-ի նպաստումների «այլ» բաղադրիչի մեջ ներառված են գյուղատնտեսության (բացառությամբ՝ հունվար-մարտի) և ոչ 
շուկայական ծառայությունների նպաստումները: Այլ բաղադրիչի զգալի բացասական նպաստումը հունվար-ապրիլին 
պայմանավորված է COVID-19 համավարակի հաղթահարման հետևանքով նախորդ տարվա նույն ժամանակահատվածի 
համեմատությամբ պետության կողմից ֆինանսավորվող առողջապահական ծառայությունների զգալի նվազմամբ: 

վերականգնման մասին են վկայում նույն ժամանակաշրջանում առևտրի և ծառայությունների աճը, 
իսկ ներդրումների վերականգնման մասին՝ շինարարության աճը: 

Կանխատեսում։ Համավարակի և Արցախյան պատերազմի բացասական 
ազդեցությունների մեղմմանն ու տնտեսության վերականգնմանն ուղղված կառավարության 
կողմից իրականացված և իրականացվող հարկաբյուջետային միջոցառումների, պլանավորված 
մեծածավալ կապիտալ ծախսերի իրականացման, ՀՀ կառավարության նպատակադրած 
տնտեսության ներուժի բարձրացմանն ուղղված միջոցառումների (առավել մանրամասն տես 1.4 
բաժնում) պայմաններում 2022թ. և միջնաժամկետ հատվածում թիրախավորվում է 7% 
տնտեսական աճ: Միջնաժամկետում տնտեսական աճի բարձր մակարդակը պայմանավորված 
կլինի արդյունաբերության և շինարարության ճյուղերի առաջանցիկ աճերով, ինչը համահունչ է 
կառավարության նպատակադրած արտահանման խթանմանը և ներդրումային միջավայրի 
բարելավմանն ուղղված քաղաքականություններին։ Տնտեսության կառուցվածքում 
ծառայությունների մեծ դերով պայմանավորված տնտեսական աճին առավել մեծ նպաստում 
կունենա ծառայությունների աճը: Ամբողջական պահանջարկը նույնպես կաճի՝ պայմանավորված 
հիմնականում ներքին սպառողական և ներդրումային պահանջարկի աճերով: Կանխատեսվող 
հորիզոնում տնտեսական աճի վրա դրական ազդեցություն կունենա դեպի Հայաստան 
տեղեկատվական տեխնոլոգիաների ոլորտի ընկերությունների և տուրիստական հոսքերի 
ավելացումը: 

2022թ. և միջնաժամկետում դեֆլյատորը կաճի՝ պայմանավորված ՍԳԻ-ի և ապրանքների 
միջազգային գների զարգացումներով: 

Վերոնշյալ զարգացումների պայմաններում անվանական ՀՆԱ-ն 2022թ. կկազմի  8,069.5  
մլրդ դրամ՝ 200.1 մլրդ դրամով ավել լինելով 2022թ. պետական բյուջեով ծրագրված 
ցուցանիշից: Իսկ միջնաժակետում անվանական ՀՆԱ-ն կաճի՝ 2025թ. կազմելով 11,248.4 մլրդ 
դրամ։ 

Գծապատկեր 1.24. Անվանական ՀՆԱ և 
տնտեսական աճ 

Աղբյուրը՝ ՀՀ ՎԿ, ՀՀ ՖՆ հաշվարկներ և 
կանխատեսումներ 

Գծապատկեր 1.25. Իրական ՀՆԱ անկումը/աճը 
տնտե- սական ճգնաժամերի և հաջորդող տարիներին  

Աղբյուրը՝ ՀՀ ՎԿ, ՀՀ ՖՆ կանխատեսում 

Գծապատկեր 1.26. Տնտեսության առանձին 
ճյուղերի նպաստումները տնտեսական աճին  

Գծապատկեր 1.27. Տնտեսական աճին պահանջարկի 
բաղադրիչների նպաստումները 

Աղբյուրը՝ ՀՀ ՎԿ, ՀՀ ՖՆ հաշվարկներ և 
կանխատեսումներ 

Աղբյուրը՝ ՀՀ ՎԿ, ՀՀ ՖՆ հաշվարկներ և կանխատեսումներ 

Համախառն առաջարկի կանխատեսում 2022թ. տնտեսական աճը պայմանավորված կլինի 
հիմնականում ծառայությունների աճով (10.3%): Տնտեսության մյուս ճյուղերը (բացառությամբ՝ 
գյուղատնտեսության) նույնպես կաճեն` դրական նպաստելով տնտեսական աճին: 

Միջնաժամկետում՝ համավարակի, Արցախյան պատերազմի և ռուս-ուկրաինական 
հակամարտության բացասական ազդեցությունների չեզոքացման հետ մեկտեղ, պայմանավորված 
ներքին պահանջարկի վերականգնմամբ, պղնձի գների բարձր մակարդակով, տնտեսությունում 
իրականացվող պետական և մասնավոր ներդրումներով, ինչպես նաև ՀՀ կառավարության կողմից 
արտահանման ու ներդրումների խթանմանն ուղղված քաղաքականություններով` ծառայությունները 
կաճեն միջինում 6.4%-ով, արդյունաբերությունը՝ 8.3%-ով, շինարարության ճյուղը՝ 12.7%-ով, իսկ 
գյուղատնտեսությունը՝ 3.7%-ով: 

 Գծապատկեր 1.29. Ծախսային բաղադրիչների 
տեսակարար կշիռները ՀՆԱ-ի կազմում 

Աղբյուրը՝ ՀՀ ՎԿ, ՀՀ ՖՆ հաշվարկներ և 
կանխատեսումներ 

Գծապատկեր 1.30. Ճյուղերի տեսակարար 
կշիռները ՀՆԱ-ի կազմում 

Աղբյուրը՝ ՀՀ ՎԿ, ՀՀ ՖՆ հաշվարկներ և 
կանխատեսումներ 

Համախառն պահանջարկի կանխատեսում. Ռուս-ուկրաինական հակամարտության 
բացասական ազդեցությունների աստիճանաբար թուլացման պայմաններում 2022թ. վերջնական 
սպառումը կաճի 8.1%-ով, իսկ ներդրումները՝ 16.0%-ով։ Սպառման և ներդրումների աճին 
կնպաստեն տնօրինվող եկամտի աճը, դեռևս Համավարակի շրջանում մասնավոր հատվածում 
կուտակված խնայողությունների օգտագործումը, օտարերկրացիների ներհոսքը, բնակարանային 
շինարարության շարունակվող աճը, ինչպես նաև ՀՀ կառավարության կողմից շարունակվող 
Համավարակի և Արցախյան պատերազմի հետևանքների մեղմանն ու ներդրումային միջավայրի 
բարելավմանն ուղղված քաղաքականությունները։ Միջնաժամկետում՝ սպառումը միջինում կաճի 
5.1%-ով, իսկ ներդրումները՝ 14.6%-ով: Միջնաժամկետում ներդրումների վրա դրական ազդեցություն 

կունենա ՀՀ կառավարության կողմից ենթակառուցվածքներում ներդրումների նախատեսվող 
շարունակական աճը, ինչպես նաև մասնավոր ներդրումների խթանման միջոցառումները: 

2022թ. արտահանումը և ներմուծումը կաճեն 11.8%-ով և 10.4%-ով՝ պայմանավորված ներքին և 
արտաքին պահանջարկի, ինչպես նաև տնտեսական ակտիվության վերականգմամբ։ ՀՀ և 
համաշխարհային տնտեսական աճերի, ՀՀ տնտեսության արտահանելի հատվածի 
զարգացումների, տնօրինվող եկամտի աճի, զբոսաշրջության վերականգման, ինչպես նաև 
արտահանմանը և ներդրումների խրախուսմանն ուղղված ՀՀ կառավարության քաղաքականության 
պայմաններում միջնաժամկետում արտահանումն ու ներմուծումը կաճեն միջինում 12.6% և 10.8%։ 

 

1.3.2. ԱՇԽԱՏԱՆՔԻ ՇՈՒԿԱ 

Չնայած վերջին տարիների խոշոր ցնցումներին 2019-2021թթ. գործազրկության 
մակարդակը աստիճանաբար նվազել է (18.3%-ից հասնելով 15.3%-ի) և ստվերի նվազմանը 
զուգահեռ վարձու աշխատողների թիվն աճել է։ 2019 և 2021թթ. գործազրկության մակարդակի 
նվազումն ուղեկցվել է տնտեսական աճով, իսկ 2020թ. տնտեսական անկման պայմաններում 
գործազրկության մակարդակի8 նվազումը բացատրվում է ոչ տնտեսական գործոններով։ Եթե 2019 
և 2021թթ. գործազուրկների թվի կրճատումն ուղեկցվել է զբաղվածների թվի աճով, ապա 2020թ. 
նվազեցին ինչպես գործազուրկների, այնպես էլ զբաղվածների թվաքականը։ Ընդ որում՝ 2020թ. 
3.4%-ով աճել է աշխատուժից դուրս բնակչության թիվը9, ինչը հիմնականում պայմանավորված է 
եղել ոչ տնտեսական գործոններով (հատկապես պատերազմի ազդեցությամբ)։ 

2019թ. աշխատուժի մասնակցության 59.9% մակարդակից հետո 2020թ. աշխատուժի 
մասնակցության մակարդակը կտրուկ նվազեց, որից հետո 2021թ. վերականգնվեց 0.5 տոկոսային 
կետով՝ կազմելով 58.5%: 

2019-2021թթ. վարձու աշխատողների թիվն աճել է միջինում 4.7%-ով, որն ուղեկցվել է ստվերի 
կրճատմամբ:  

Աշխատանքի շուկայի դրական զարգացումներ են գրանցվել 2022թ.: 2022թ. հունվար-
ապրիլին պաշտոնապես գրանցված գործազուրկների միջին ամսական թվաքանակը նախորդ 
տարվա նույն ժամանակահատվածի նկատմամբ նվազել է 9.1%-ով, իսկ վարձու աշխատողներինը՝ 
աճել է 5.9%-ով՝ միջինում կազմելով 663,843 աշխատող:  

2022թ. տնտեսական աճի պայմաններում աշխատանքի շուկայում կդրսևորվեն դրական 
զարգացումներ։ Այս պայմաններում ակնկալվում է զբաղվածության աճ և գործազրկության 
նվազում։   

                                            
8 Ի տարբերություն նախկին մեթոդաբանության, երբ աշխատանքի շուկայի ցուցանիշները հիմնված էին 

առկա բնակչության թվի վրա, 2020թ. սկսած հաշվարկվում են՝ հիմք ընդունելով մշտական բնակչության թիվը 
(ներառում է նաև մինչև 12 ամիս ժամկետով ՀՀ-ից դուրս գտնվող զբաղվածներին և գործազուրկներին): 
Հետևաբար աշխատանքի շուկայի ցուցանիշները ներկայացնում են ազգային զբաղվածությունը և 
գործազրկությունը: 

9  Աշխատուժից դուրս բնակչության մեջ ներառվում են անձինք, ովքեր հետազոտվող 
ժամանակաշրջանում չեն աշխատել և աշխատանք չեն փնտրել` չեն եղել զբաղված կամ գործազուրկ, 
մասնավորապես՝ առկա ուսուցմամբ և արտադրությունից կտրված սովորողները և ուսանողները, տնային 
տնտեսությամբ զբաղվածները, երեխաներին, հիվանդ հարազատներին խնամողները, անձինք, ովքեր 
զանազան պատճառներով չեն աշխատում և աշխատանք չեն փնտրում (սեփականության օգտագործումից 
եկամուտ ստացողներ, պարտադիր ժամկետային զինծառայողներ և այլն): 



21 

 

Գծապատկեր 1.31. Գործազրկություն և 
զբաղվածություն 

 

 
Աղբյուրը՝ ՀՀ ՎԿ 

Գծապատկեր 1.32. Աշխատուժի մասնակցության 
մակարդակ և աշխատավարձ  

Աղբյուրը՝ ՀՀ ՎԿ 

Վերջին տարիներին տնտեսական աճն ուղեկցվել է միջին աշխատավարձերի աճով: 2019-
2021թթ. անվանական աշխատավարձը միջինում աճել է 5.8%-ով, սակայն պետք է նշել, որ 2020թ. 
տնտեսական անկման պայմաններում դիտարկվել է անվանական աշխատավարձի աճի տեմպի 
դանդաղում։ 

2022թ. հունվար-ապրիլին միջին ամսական անվանական աշխատավարձն աճել է 9.7%-ով՝ 
կազմելով 213,858 դրամ: Ընդ որում՝ սպառողական գների ինդեքսի 7.4% աճի պարագայում իրական 
աշխատավարձն աճել է 2.2%-ով: Պետական հատվածում միջին ամսական անվանական 
աշխատավարձն աճել է 4.1%-ով՝ կազմելով 173,853 դրամ, իսկ մասնավոր հատվածում՝ 11.2%-ով, 
կազմելով 231,960 դրամ: 

1.3.3. ՀՀ ՎՃԱՐԱՅԻՆ ՀԱՇՎԵԿՇԻՌ, ԱՐՏԱՀԱՆՈՒՄ և ՆԵՐՄՈՒԾՈՒՄ  

2019-2021թթ. վճարային հաշվեկշռի ընթացիկ հաշվի պակասուրդը 2019թ. որոշակի 
վատթարացումից հետո բարելավվել է ` միջինում կազմելով ՀՆԱ-ի 4.9%-ը: Նշված տարիներին 
համավարակի և Արցախյան պատերազմի բացասական ազդեցությունների պայմաններում 
ընթացիկ հաշիվը բնութագրվել է ապրանքների և ծառայությունների հաշվեկշռի բարելավմամբ։  

2021թ-ին ընթացիկ հաշվի պակասուրդը նախորդ տարվա համեմատ բարելավվել է՝ 
կազմելով ՀՆԱ-ի 3.7%-ը: Ընթացիկ հաշվի բարելավումը հիմնականում պայմանավորված է եղել 
արտաքին պահանջարկի վերականգման հետևանքով ծառայությունների (ճանապարհորդություն) 
արտահանման առաջանցիկ աճի արդյունքում ապրանքների և ծառայությունների բացասական 
հաշվեկշիռի կրճատմամբ, ինչպես նաև դրամական փոխանցումների (սեզոնային աշխատողների 
վարձատրության և տնային տնտեսություններին անհատույց տրամադրվող երկրորդային 
եկամուտների) աճով:  

2022թ. առաջին չորս ամիսներին ապրանքների արտահանման նկատմամբ ներմուծման 
առաջանցիկ աճի արդյունքում առևտրային հաշվեկշիռը վատթարացել է, սակայն ծառայությունների 

հաշվեկշիռը բարելավվել է՝ պայմանավորված համավարակի դեմ պայքարի սահմանափակումների 
վերացման և ռուս-ուկրաինական հակամարտության հետևանքներով ՀՀ այցելած զբոսաշրջիկների 
2.9 անգամ աճով:  Չնայած ՀՀ բանկերի միջոցով ֆիզիկական անձանց անունով արտերկրից 
ստացված առևտրային և ոչ առևտրային բնույթի դրամական փոխանցումներն աճել են, սակայն 
գնահատվում է, որ ոչ առևտրային բնույթի դրամական փոխանցումները նվազել են: 

   Կանխատեսում։ Հիմնականում ֆիզիկական անձանց ոչ առևտրային բնույթի դրամական 
փոխանցումների նվազմամբ պայմանավորված 2022թ. ընթացիկ հաշվի պակասուրդը 
կվատթարանա՝ կազմելով ՀՆԱ-ի 4.5% մակարդակի: Միջնաժամկետ հորիզոնի սկզբում  
ներմուծման առաջանցիկ աճով (այդ թվում՝ ՀՀ կառավարության կողմից իրականացվող պետական 
ներդրումների և մասնավոր հատվածի ներդրումների խթանման արդյունքում ներդրումային բնույթի 
ապրանքների ներմուծման աճով) պայմանավորված՝ ընթացիկ հաշվի պակասուրդը կխորանա, 
այնուհետև կբարելավվի ձգտելով իր հավասարակշիռ մակարդակին:  

Գծապատկեր 1.23. Ընթացիկ հաշվի պակասուրդը և բաղադրատարրերը (ՀՆԱ-ում %) 

Աղբյուրը՝ ՀՀ ՎԿ, ԿԲ և ՀՀ ՖՆ հաշվարկներ և  կանխատեսումներ 

Արտահանում: 2019-2021թթ. միջինում արձանագրվել է ապրանքների և 
ծառայությունների դոլարային արտահանման 3.7% աճ: 2019 թվականի երկնիշ աճից հետո, 2020 
թվականին կտրուկ նվազեց, որը պայմանավորված էր համավարակի և Արցախյան պատերազմի 
հետևանքով տնտեսությունում արտադրության կրճատմամբ և արտաքին պահանջարկի նվազմամբ: 
Ապրանքների  արտահանումը միջինում աճել է 7.3%-ով, իսկ  ծառայությունների արտահանումը 
միջինում գրանցել է աճ՝ 2.4% (հիմնականում՝ 2020թ․ համավարակով պայմանանավորված 
տուրիզմի կտրուկ անկման հետևանքով): 

2021թ․ արձանագրվել է արտահանման աճ` հիմնականում պայմանավորված 
համավարակի դեմ պայքարի սահմանափակումների թուլացմամբ և արտաքին պահանջարկի 
վերականգմամբ: ՀՀ ապրանքների արտահանումը 2021թ․ աճել է 20.4%-ով: 2021թ․-ին 
հիմնականում ճանապարհորդության նպատակով ՀՀ այցելությունների աճի արդյունքում 
ծառայությունների արտահանումն աճել է 52.1%-ով: 

 2022թ. հունվար-ապրիլ ամիսներին արձանագրվել է ապրանքերի արտահանման 25.2% 
աճ` հիմնականում պայմանավորված արտաքին պահանջարկի վերականգնմամբ և միջազգային 
շուկայում մետաղների գների բարձր մակարդակով: Սակայն հատկանշական է նաև այն, որ 
2022թ. մարտ ամսին՝ ՌԴ-ի և Ուկրիանիայի միջև հակամարտության և ՌԴ-ի նկատմամբ կիրառվող 
պատժամիջոցների բացասական ազդեցությունների, ինչպես նաև Թեղուտի հանքավայրի 

շահագործման ժամանակավոր կասեցման արդյունքում արձանագրված զգալի դանդաղումից հետո 
ապրիլ ամսին արտահանման աճի տեմպերը սկսել են արագանալ(տե՛ս ստորև ներկայացված 
գծապատկերը): 

Գծապատկեր 1.24․ 2022թ. ապրանքների արտահանման միտումները, % 

Աղբյուրը՝ ՀՀ ՎԿ և ՀՀ ՖՆ հաշվարկներ: 

Կանխատեսում։ 2022թ. սպասվում է մոտ 20.8% արտահանման աճ, ինչը պայմանավորված է 
լինելու արտահանման շուկաների մի մասում արտաքին պահանջարկի աճով , մետաղների 
միջազգային գների աճով և դեպի Հայաստան զբոսաշրջության աննախադեպ աճով (հատկապես՝ 
ՌԴ-ի և Ուկրիանիայի միջև հակամարտության և ՌԴ-ի նկատմամբ կիրառվող պատժամիջոցների 
հետևանքով ՀՀ այցելող ռուս զբոսաշրջիկների թվի կտրուկ աճով)։ Այդուհանդերձ՝ Թեղուտի 
հանքավայրի շահագործման ժամանակավոր դադարեցումն ապրանքների արտահանման զսպող 
գործոններ կհանդիսանան, իսկ տուրիզմի հաշվին ծառայությունների արտահանման 
վերականգնումը կլինի համեմատաբար արագ: Միջնաժամկետ հորիզոնում համաշխարհային և ՀՀ 
տնտեսական ակտիվության, պղնձի գների բարձր մակարդակով, զբոսաշրջության 
վերականգնմամբ և արտահանման ու ներդրումների խրախուսմանն ուղղված ՀՀ կառավարության 
քաղաքականությանը համահունչ ակնկալվում է ապրանքների և ծառայությունների արտահանման 
14.5% միջին աճ:  

Ներմուծում: 2019-2021թթ. միջինում արձանագրվել է ապրանքների և ծառայությունների 
դոլարային ներմուծման աննշան աճ 0.1%: 2019թ. հիմնականում ավտոմեքենաների ներկրման 
մաքսատուրքերի բարձրացման սպասումներով պայմանավորված ներրմուծումը աճել է 13.1%-ով: 
2020թ․ մաքսատուրքերի բարձրացման հետևանքով ավտոմեքենաների ներմուծման կտրուկ 
նվազման, ինչպես նաև համավարակի ու Արցախյան պատերազմի հետևանքներով տնտեսական 
ակտիվության անկման պայմաններում ներքին պահանջարկի նվազմամբ պայմանավորված 
ներմուծումը նվազել է 33.2%։ Ներմուծման վազմանը հիմնականում նպաստել է մարդատար 
ավտոմեքենաների և միջանկյալ սպառման ապրանքների ներմուծումը, նշանակալի էր նաև 
կապիտալ բնույթի ապրանքների դերը, իսկ ծառայություններն նվազել են հիմնականում 
ճանապարհորդության հաշվին։  

2021թ․ ապրանքների և ծառայությունների ներմուծման աճերը սկսել են վերականգնվել։ 
Արձանագրվել է ապրանքների ներմուծման 20.4% աճ` հիմնականում պայմանավորված 
տնտեսական ակտիվությամբ և ներքին պահանջարկի վերականգնմամբ: Ծառայությունների 
ներմուծման աճը 2021թ. կազմել է 25.2% և հիմնականում պայմանավորվել է համավարկի հետ 
կապված սահմանափակումների թուլացմամբ: 

Տնտեսական ակտիվությամբ և ներքին պահանջարկի շարունակվող վերականգնման 
պայմաններում 2022թ. հունվար-ապրիլին արձանագրվել է ապրանքների ներմուծման երկնիշ 
աճ: Դոլարային արտահայտությամբ ապրանքների ներմուծման աճը 2022 թվականի հունվար-
ապրիլ ամիսներին կազմել է 39.1%: Սակայն նկատվել է ներմուծման աճի տեմպի դանդաղում, և 
արդեն իսկ ապրիլ ամսին աճը կազմել է 24.1%: 

Գծապատկեր 1.25․ 2022թ. ապրանքների ներմուծման միտումները, % 

Աղբյուրը՝ ՀՀ ՎԿ և ՀՀ ՖՆ հաշվարկներ:   

Կանխատեսում։ Տնտեսական աճի տեմպերի պահպանման և ապրանքների ու 
ծառայությունների նկատմամբ ներքին պահանջարկի աստիճանական վերականգմամբ 
պայմանավորված 2022թ. սպասվում է շուրջ 20% ներմուծման աճ: Միջնաժամկետում ՀՀ 
տնտեսության աճի և ներքին պահանջարկի,զբոսաշրջության վերականգնմանը զուգընթաց, ինչպես 
նաև ՀՀ կառավարության կողմից նախատեսվող պետական ներդրումների իրականացման և 
մասնավոր ներդրումների խթանման միջոցառումների ազդեցությամբ ներմուծման աճը միջինում 
կկազմի մոտ 13%: 

Գծապարկեր 1.24 ․  ՀՀ ապրանքների և ծառայությունների արտահանման և ներմուծման 

միտումները տնտեսական ցնցումների տարիներին և  2021-2025թթ., %   
 

Աղբյուր՝ ՀՀ ՎԿ և  ՀՀ ՖՆ հաշվարկներ և կանխաեսումներ: 

1.3.4. ՓՈԽԱՐԺԵՔՆԵՐ 

2019-2021թթ. միջինում ՀՀ դրամն ԱՄՆ դոլարի և եվրոյի նկատմամբ դրսևորել է թույլ 
արժեզրկման վարքագիծ, իսկ ռուբլու նկատմամբ արժևորվել է: ՀՀ փոխարժեքի շուկայում 2019-
2020թ․ արձանագրվել է հարաբերական կայուն վարքագիծ, սակայն, սկսած 2020 թ․ դեկտեմբերից՝ 

նկատվել են դրամի արժեզրկման ճնշումներ՝ առավելագույն արժեքին հասնելով 2021թ. ապրիլի 8-
ին, որից հետո ՀՀ ԿԲ-ի համարժեք արձագանքման, ինչպես նաև միջազգային ֆինանսական 
շուկաների հարաբերականորեն կայունացման արդյունքում դրամն աստիճանաբար կայունացել է․ 
միջին փոխարժեքը կազմել է 503.8 դրամ մեկ ԱՄՆ դոլարի դիմաց՝ նախորդ տարվա միջին 
փոխարժեքի՝ 489.1-ի նկատմամբ արժեզրկվելով 2.9%-ով: Եվրոյի նկատմամբ ՀՀ դրամը 
արժեզրկվել է 6.4%-ով: ՀՀ դրամը ՌԴ ռուբլու նկատմամբ 2021թ․ դրսևորել է կայուն վարքագիծ 

արժեզրկման թույլ միտումով՝ տարեվերջին կազմելով 0․6 տոկոս 2020թ․ համեմատ։   

2022թ․ հունվար-մայիս ամիսներին ՀՀ դրամը արժևորվել է երեք հիմնական արժույթների 
նկատմամբ՝ հիմնականում պայմանավորված զբոսարջության և դրամական փոխանցումների 
ներհոսքի բարձր աճերով: ԱՄՆ դոլարի, եվրոյի և ռուբլու նկատմամբ ՀՀ դրամը 2022թ․ հունվար-
մայիս ամիսներին նախորդ տարվա նույն ժամանակահատվածի համեմատ արժևորվել է 
համապատասխանաբար՝ 9.7%, 19.9% և 14.7%-ով։  

ՀՀ արտաքին առևտրի տեսանկյունից առավել կարևոր արժույթներից բաղկացած 
զամբյուղի նկատմամբ ՀՀ ազգային արժույթն իրական արտահայտությամբ 2019-2021թթ. 
միջինում արժևորվել է 1.4%-ով: Իրական արդյունավետ փոխարժեքը 2021թ․  սկզբից դրսևորել է 
արժեզրկման միտում մինչև առաջին կիսամյակի վերջ, այնուհետև սկսել է արժորվել։  

2022թ. սկզբից  դրամը դրսևորել է կայուն արժևորման վարքագիծ․ հունվար-ապրիլ 
ամիսներին ՀՀ դրամի իրական արդյունավետ փոխարժեքի արժևորումը կազմել է 15.8%, իսկ 
անվանականը՝ 20%, ինչը, այլ հավասար պայմաններում բացասաբար կանդրադառնա առևտրային 
հաշվեկշռի վրա՝ հանգեցնելով ընթացիկ հաշվի վատթարացման։  

 

Գծապատկեր 1.26. ՀՀ դրամի անվանական  

փոխարժեքի օրական դինամիկան  

հիմնական արժույթների նկատմամբ (աճ՝ դրամի

արժևորում) 

Աղբյուրը՝ ՀՀ ԿԲ, ՀՀ ՖՆ հաշվարկներ 

Գծապատկեր 1.27. ՀՀ իրական և անվանական 
արդյունավետ փոխարժեքների կուտակային տ/տ աճերի 
դինամիկան (աճ՝ արժևորում) 

Աղբյուրը՝ ՀՀ ԿԲ, ՀՀ ՖՆ հաշվարկներ 

 

1.3.5. ԳՆԱՃ և ԴՐԱՄԱՎԱՐԿԱՅԻՆ ՔԱՂԱՔԱԿԱՆՈՒԹՅՈՒՆ  

2019-2020թթ. ընթացքում տնտեսությունը գտնվել է չափավոր գնաճային միջավայրում, 
մինչդեռ 2021թ.-ին գրանցվել է գնաճի զգալի արագացում, ինչի արդյունքում այն բարձր է 
գտնվել 4 տոկոս (±1.5) թույլատերի միջակայքից: Եթե 2019 և 2020 թվականներին ցածր գնաճին 

նպաստում էին արտաքին հատվածից եկող գնանկումային ազդեցությունները և ապրանքային 
շուկաներում մրցակցության ավելացումը, ապա 2021 թվականին առաջարկի (միջազգային 
ապրանքահումքային շուկաներում դրսևորված գների աճ, բեռնափոխադրումների սակագների աճ, 
տարվա առաջին կեսին նախորդ համադրելի ժամանակահատվածի համեմատ ՀՀ դրամի 
արժեզրկված դիրք) և պահանջարկի (մասնավոր սպառման աճ, գնաճային սպասումների 
ավելացում) գործոնները հանգեցրել են միջին գնաճի արագացմանը մինչև 7.2%` նախորդող տարվա 
1.2% ցուցանիշի դիմաց։ Իսկ 12-ամսյա գնաճը 2021թ.-ի դեկտեմբերին կազմել է 7.7%՝ 2020թ.-ի 
դեկտեմբերին գրանցված 3.7% ցուցանիշի դիմաց։  

2022թ. գնաճի տեմպերը շարունակել են արագանալ։ 2022թ. հունվար-մայիս ամիսներին 
գնաճը 2021թ.-ի տարեվերջի համեմատությամբ որոշակիորեն դանդաղել է, ապա՝ մարտ ամսից 
սկսած արագացել՝ պայմանավորված ռուս-ուկրաինական հակամարտության սրման արդյունքում 
միջազգային ապրանքահումքային շուկաներում դիտված գների կտրուկ աճով, ՀՀ դրամի 
փոփարժեքի տատանողականությամբ, գնաճային սպասումների ավելացմամբ, համախառն 
պահանջարկի աճով (այդ թվում՝ օտարերկյա այցելուների կտրուկ աճով պայմանավորված), ինչպես 
նաև կարգավորվող ծառայությունների սակագների աճի շարունակական ազդեցությամբ: 
Արդյունքում 2022թ.-ի մայիսին 12 ամսյա գնաճը կազմել է 9%, իսկ միջին գնաճը՝ 7.7%: Նշված 
ժամանակահատվածում ևս գնաճը հիմնականում պայմանավորված է եղել սննդամթերքի և ոչ 
ալկոհոլային խմիչքների ապրանքախմբով (12 ամսյա գնաճին նպաստումը կազմել է 5.4%-ային կետ, 

իսկ միջին գնաճին՝ 4.9%-ային կետ), միաժամանակ բարձրացել է ծառայությունների նպաստումը 

գնաճին։ 

2019-2020թթ. ՀՀ կենտրոնական բանկի դրամավարկային քաղաքականությունը, 
արձագանքելով ձևավորված ցածր գնաճային միջավայրին, ունեցել է խթանող ուղղվածություն, 
մինչդեռ 2020թ. դեկտեմբերից ԿԲ-ն իրականացրել է զսպող քաղաքականություն։ 
Մասնավորապես, 2019թ. սկզբից մինչև 2020թ. սեպտեմբերը ԿԲ-ն նվազեցրել է 
վերաֆինանսավորման (ռեպո) տոկոսադրույքը 1.25 տոկոսային կետով, մինչդեռ 2020թ. 
դեկտեմբերից մինչև 2021թ. դեկտեմբեր տոկոսադրույքը բարձրացվել է 3.5 տոկոսային կետով՝ 
հասցնելով 7.75%-ի։ Տոկոսադրույքի բարձրացմամբ ԿԲ-ն արձագանքել է մի կողմից ներքին 
տնտեսությունում, մյուս կողմից՝ միջազգային պարենային շուկաներում գնաճային զարգացումներին 
և գնաճային սպասումների ավելացմանը:  

2022թ. հունվար–մայիս ամիսներին ՀՀ ԿԲ-ն շարունակել է բարձրացնել 
վերաֆինանսավորման տոկոսադրույքը ընդհանուր առմամբ 1.5 տոկոսային կետով` 
արձագանքելով ռուս-ուկրաինական ռազմական հակամարտության արդյունքում միջազգային 
ապրանքահումքային շուկաներում  գնաճի նոր ալիքի հետևանքով առաջացած գնաճային 
սպասումների աճին, ինչպես նաև ՀՀ երկրի ռիսկի հավելավճարի աճին։  

Կանխատեսում. 2022թ. 12-ամսա գնաճը կգերազանցի թիրախային միջակայքը՝ կազմելով  

6.6%, իսկ միջին գնաճը կկազմի 6.5%: Միջնաժամկետ հատվածում իրականացվող 

դրամավարկային քաղաքականության, միջազգային շուկաներից ներթափանցող առաջարկի գնաճի 
տեմպերի դանդաղմաններքո գնաճը, կարճաժամկետ հատվածում մնալով թիրախից բարձր 
մակարդակում, աստիճանաբար կնվազի՝ մոտենալով իր նպատակային ցուցանիշին։ 

Կարճաժամկետ հատվածում գնաճը պայմանավորված կլինի առաջարկի գործոններով՝ 
կապված արտաքին հատվածից ներմուծվող մի շարք ապրանքների միջոցով փոխանցվող գնաճային 

ազդեցությունների հետ, և պահանջարկի գործոններով՝ հիմնականում պայմանավորված 
զբոսաշրջության ոլորտում սպասվող դրական զարգացումներով: Կանխատեսվող հորիզոնում 
գնաճի կանխատեսված հետագծից շեղման ռիսկերը հավասարակշռված են, և դրանց ցանկացած 
դրսևորման դեպքում Կենտրոնական բանկը պատրաստ է համապատասխանորեն արձագանքելու՝ 
միջնաժամկետ հատվածում գների կայունության նպատակի իրագործումն ապահովելու համար10։ 

Գծապատկեր 1.28. Սպառողական գների աճը և դրա նպաստումները (եռամսյակի վերջի դրությամբ), 
դրամավարկային քաղաքականության հիմնական ցուցանիշները 2018-2022թթ. և գնաճի կանխատեսումները 
միջնաժամկետ հատվածում 

 

 
Աղբյուրը՝ ՀՀ ԿԲ, ՀՀ ՖՆ հաշվարկներ և կանխատեսումներ 

 

1.4. ԿԱՆԽԱՏԵՍՈՒՄՆԵՐԻ ՀԻՄՔՈՒՄ ԸՆԿԱԾ ԵՆԹԱԴՐՈՒԹՅՈՒՆՆԵՐԸ  

2023-2025թթ. ՄԺԾԾ մակրոտնտեսական շրջանակի կանխատեսումներն իրականացվել են 
ՀՀ ՖՆ կողմից՝ կիրառելով տնտեսաչափական մոդելներ, և առանձին շոկերի և հարկաբյուջետային 
միջոցառումների ազդեցությունների գնահատման համար՝ ՀՀ ՖՆ հարկաբյուջետային 
քաղաքականության դինամիկ ստոխաստիկ ընդհանուր հավասարակշռության (The Fiscal Strategy 

                                            
10 Տե՛ս Գնաճի հաշվետվություն, 2022/1, ՀՀ ԿԲ, https://www.cba.am/AM/pperiodicals/Monetary_I_2022.rar:  

Model: A Structural Framework for Fiscal Policy Analysis in Armenia) մոդելը 11 , որոնց համար 
տեղեկատվական հիմք են հանդիսացել նեքին և արտաքին ընթացիկ տնտեսական և ֆինանսական 
զարգացումները, ինչպես նաև ՀՀ գործընկեր երկրների տնտեսական  զարգացումների և հումքային 
ապրանքների համաշխարհային գների միջազգային կառույցների կողմից արված 
կանխատեսումները: Մասնավորապես՝ 

1. Արտաքին  գործոններ. 
 Համավարակից հետո համաշխարհային տնտեսության վերականգմանը զուգընթաց ընթացիկ 

տարվա փետրվար ամսից սկիզբ առած ռուս-ուկրաինական հակամարության հետևանքով ՀՀ 
գործընկեր երկրներում կարձանագրվի տնտեսական աճի տեմպերի դանդաղում: Այս 
պայմաններում 2022թ. ապրիլ ամսվա ԱՄՀ կանխատեսումների համաձայն 2022թ. ՀՀ 
հիմնական գործընկեր երկրների արտաքին պահանջարկը կնվազի 2.2%-ով12՝ նախորդ ընթացիկ 
տարվա հունվար ամսվա 3.5%  աճի կանխատեսումների փոխարեն: 

 ՀՀ գործընկեր երկրների տնտեսությունների համար 2022թ. կանխատեսվում  է իրենց 
նախաճգնաժամային պոտենցիալ աճերից ցածր տնտեսական աճեր, իսկ ՌԴ-ում՝ տնտեսական 
անկումը, որը հիմնականում պայմանավորված է 2022թ. ռուս-ուկրաինական հակամարության 
հետևանքով համաշխարհային մատակարարման արժեշղթաների խաթարումով. 
մասնավորապես, Ռուսաստանից և Ուկրաինայից արտահանվող պարենային և հումքային 
ապրանքների գների զգալի աճով, ինչպես նաև Չինաստանում համավարակի հետևանքով 
կիրառվող սահմանափակումների արդյունքում արտադրական շղթաների խաթարման 
հետևանքով համաշխարհային մատակարարման արժեշղթաների խաթարումով: 
Միջնաժամկետում ՀՀ գործընկեր երկրներում կշարունակի աճի տեմպի դանդաղումը՝ մնալով 
նախաճգնաժամային պոտենցիալներից ցածր մակարդակում:  

 2022թ. նավթի և պղնձի բորսային գները կգրանցեն բարձր աճեր: Նավթի գնի աճը 
պայմանավորված է հիմնականում ռուս-ուկրաիանական հակամարտությամբ ՌԴ-ի նկատմամբ 
կիրառվող պատժամիջոցների հետևանքով ՌԴ-ից մատակարարման շղթաների 
խափանումներով: Ըստ «Բլումբերգ» միջազգային հեղինակավոր կազմակերպության մայիսի 
դրությամբ ամփոփած  կանխատեսումների 2022թ. նավթի միջազգային գները կաճեն 41.3%-ով, 
իսկ պղնձինը՝ 7.2%: 2023թ. նավթի և պղնձի գները կնվազեն համապատասխանաբար՝ 11.9% և 
8%-ով: 

 Աշխարհում համավարակի սահմանափակումների թուլացման և աստիճանական վերացման 
արդյունքում տեղի է ունենում տուրիզմի վերականգնում: Ենթադրվում է, որ ՀՀ ծառայությունների 
արտահանման վերականգնումը կլինի առաջանցիկ ներմուծման համեմատ՝ պայմանավորված 
լինելով համավարակի ՀՀ սահմանափակումների վերացման, ինչպես նաև ՌԴ նկատմամբ 
կիրառվող պատժամիջոցների հետևանքով ռուս զբոսաշրջիկների աննախադեպ ներհոսքով:  

                                            
11 ՀՀ ֆինանսների նախարարության հարկաբյուջետային քաղաքականության դինամիկ ստոխաստիկ ընդհանուր 

հավասարակշռության մոդելը մշակվել է 2018-2020թթ. ընթացքում՝ ԱՄՀ կողմից տրամադրված տեխնիկական 

աջակցության շրջանակներում, Առավել մանրամասն տե՛ս ՀՀ կառավարության 2021թ. բյուջետային ուղերձ, Երևան 2020, 

էջ՝ 84,  ներդիր 2: 

12 ՀՀ գործընկեր երկրների արտաքին պահանաջարկի ցուցանիշը ՀՀ ՖՆ գնահատականն է, որը հաշվարկվել է որպես 
Ռուսաստանի, ԱՄՆ-ի, Չինաստանի և Եվրոգոտու տնտեսական աճերի կշռված միջին՝ ՀՀ արտահանման կառուցվածքին 
համապատասխան:  ՀՀ գործընկեր երկրների տնտեսական աճերի 2022 և 2023 թթ. ԱՄՀ կողմից հրապարակված 
կանխատեսումները ներկայացված են Աղյուսակ 1.2.-ում 

 Ենթադրվում է, որ 2022թ. ընթացքում տեղի է ունենալու ԱՄՆ-ից դեպի Հայաստան դրամական 
փոխանցումների աստիճանական վերադարձ հետպատերազմյան զարգացումներին, իսկ ՌԴ-ից 
դրամական փոխանցումները՝ հակամարտության արդյունքում ՌԴ տնտեսական բացասական 
զարգացումներով պայմանավորված, կնվազեն: Միջնաժամկետում դրամական փոխանցումների 
փոփոխությունները ենթադրվում է, որ կլինեն ՌԴ տնտեսական զարգացումներին համահունչ:  

2. COVID-19 համավարակային իրավիճակ: Ներկայումս համավարակի էական բացասական 
ազդեցություններ նկատելի չեն, իսկ միջնաժամկետում լրացուցիչ բացասական ազդեցություններ 
չեն սպասվում:  

3. Կառավարության 2021-2026թթ. ծրագրից բխող թիրախներ և գործողություններ։ ՀՀ 
կառավարության ծրագրում նպատակարդված թիրախներին համահունչ 2022թ․ տնտեսական 
աճի կանխատեսումների հիմքում դրվել է հետևյալ ենթադրությունները․ 

 Գործարար միջավայրի բարելավման արդյունքում մասնավոր ներդրումների, այդ թվում 
օտարերկրյա ուղղակի ներդրումների մակարդակի բարձրացում,  

 Ենթակառուցվածքներում, տնտեսության արտադրողական ոլորտներում մեծածավալ 
պետական կապիտալ ներդրումների թիրախավորված իրականացում, 

 Տնտեսության արտահանելի հատվածի և արտահանման խթանմանն ուղղված 
քաղաքականության արդյունքում արտահանման ծավալների մեծացում, 

 Բարձր տեխնոլոգիական առաջընթացի ապահովմանն ուղղված քաղաքականության 
իրականացման արդյունքում մրցակցության և արտադրողականության բարձրացում։ 

4. Տնտեսության ներուժ և պարբերաշրջաններ: 2020թ.  համավարակի և Արցախյան 
պատերազմի հետևանքով առաջացած տնտեսական անկման պայմաններում ՀՀ 
տնտեսությունը կրել է ոչ միայն ցիկլային բացասական զարգացումներ, այլ նաև նվազել են 
տնտեսության ներուժը և ներուժային աճը, պայմանավորված ինչպես արտադրողականության 
անկմամբ, այնպես էլ արտադրական գործոնների՝ աշխատուժի և կապիտալի ներուժային 
մակարդակների նվազմամբ: 2021թ. ՀՀ տնտեսությունը գտնվել է վերականգման փուլում՝ դեռևս 
մնալով բացասական ցիկլի տիրույթում։ ՀՀ կառավարության թիրախավորած 7% տնտեսական 
աճի ապահովման պայմաններում 2023թ. ՀՀ տնտեսությունը կմտնի դրական ցիկլի տիրույթ և 
միջնաժամկետում՝ պետական կապիտալ ծախսերի մակարդակի թիրախային բարձրացման և 
արտահանման առաջանցիկ աճի պայմաններում ներուժային աճը զգալիորեն կբարձրանա: 

5. Հարկաբյուջետային քաղաքականություն. 
 2022 թվականին հարկաբյուջետային քաղաքականությունը ՀՀ կառավարության 2021-

2026թթ. ծրագրին համահունչ ուղղված կլինի տնտեսական աճի խթանմանը՝ շեշտադրելով 
պետական ներդրումների մասնաբաժնի էական մեծացումը և ծախսերի իրականացման 
արդյունավետության բարձրացումը, ինչպես նաև՝ պարտքի կայունության պահպանմանը:   

 Միջնաժամկետում, 2022-2026 թվականների ՀՀ կառավարության պարտքի բեռի 
նվազեցման ծրագրի նպատակադրումների համահունչ, կշարունակվի սահուն 
հարկաբյուջետային կոնսոլիդացիան՝ պետական բյուջեի պակասուրդ/ՀՆԱ և 
կառավարության պարտք/ՀՆԱ ցուցանիշների նվազմամբ՝ ապահովելով մինչև 2026 
թվականը 60% սահմանային շեմից ցածր կառավարության պարտք/ՀՆԱ ցուցանիշը և 
ստեղծելով «հարկաբյուջետային տարածք» հնարավոր շոկերին արձագանքելու նպատակով: 

6. Գնաճ և դրամավարկային քաղաքականություն.   
 12-ամսյա գնաճը դեռևս կպահպանվի նպատակային ցուցանիշից բարձր մակարդակում, 

աստիճանաբար կնվազի և միջնաժամկետում կկայունանա նպատակային 4% ցուցանիշի 

շուրջ: Կարճաժամկետ հատվածում գնաճը պայմանավորված կլինի առաջարկի 
գործոններով՝ կապված արտաքին հատվածից ներմուծվող մի շարք ապրանքների միջոցով 
փոխանցվող գնաճային ազդեցությունների հետ, և պահանջարկի գործոններով՝ 
հիմնականում պայմանավորված զբոսաշրջության ոլորտում սպասվող դրական 
զարգացումներով: 

 Տնտեսական հեռանկարի հետ կապված անորոշության և գնաճային սպասումների 
ավելացման ռիսկերի դրսևորման պարագայում ԿԲ-ն պատրաստ է համապատասխանորեն 
արձագանքել՝ նպատակ ունենալով ապահովել գների կայունացումը թիրախի շուրջ : 

  

1.5. ՄԱԿՐՈՏՆՏԵՍԱԿԱՆ ԿԱՆԽԱՏԵՍՈՒՄՆԵՐԻ ՌԻՍԿԵՐԸ 
Կանխատեսման առկա ռիսկերը պայմանավորվում են ինչպես արտաքին, այնպես էլ ներքին 

տնտեսական գործոններով, որոնք կարող են հանգեցնել ինչպես տնտեսական աճի տեմպերի 
ավելացմանը, այնպես էլ նվազմանը՝ ներկայացված կենտրոնական կանխատեսումների 
համեմատ: Ռիսկերի տեղի ունենալու դեպքում շեղումներ կարձանագրվեն սույն փաստաթղթի 1.4 
բաժնում ներկայացված ենթադրություններից՝ հանգեցնելով մակրոտնտեսական 
կանխատեսումներից շեղումների և դրա հետևանքով էլ հարկաբյուջետային շրջանակի 
ցուցանիշների շեղման այս ՄԺԾԾ շրջանակից։ 

COVID-19 համավարակի հետևանքները դեռ չհաղթահարած տարածաշրջանը բախվեց ռուս-
ուկրաինական հակամարտության առաջացրած աշխարհաքաղաքական և տնտեսական 
մարտահրավերներին, ինչի բացասական հետևանքներն արդեն տեսանելի են ոչ միայն 
տարածաշրջանում, այլ նաև ամբողջ աշխարհում, այդ թվում՝ ՀՀ համար Ռուսաստանից հետո 
երկրորդ ամենամեծ առևտրային գործընկեր՝ Եվրագոտու երկրներում։ Ռուս-ուկրաինական 
հակամարտությունը և Ռուսաստանի դեմ կիրառված աննախադեպ պատժամիջոցները դեռ 
համավարակից չսթափված աշխարհում ստեղծել են նոր իրականություն, որի  պայմաններում 
ինչպես աշխարհի և ՀՀ գործընկեր երկրների, այնպես էլ ՀՀ տնտեսական աճի կանխատեսումները 
իրենց մեջ կրում են մեծ անորոշություն։ 

Վերոնշյալ իրողությունների պայմաններում ՀՀ կառավարության թիրախավորած 7% 
տնտեսական աճի շուրջ ինչպես կարճաժամկետում, այնպես էլ միջնաժամկետում առկա են 
անորոշություններ։  

 

1.5.1. ՀՀ ՏՆՏԵՍԱԿԱՆ ԱՃԻ ԴԵՊԻ ՆԵՐՔԵՎ ՈՒՂՂՈՒԹՅԱՄԲ ՌԻՍԿԵՐ 

Արտաքին միջավայրից բխող դեպի ներքև ռիսկերը պայմանվորված են՝  
 Ռուս-ուկրաինական հակամարտության և Ռուսաստանի դեմ կիրառված 

պատժամիջոցների հետևանքով ՌԴ տնտեսության սպասվածից ավելի խորը անկմամբ, 
 Համաշխարհային տնտեսության, մասնավորապես ՀՀ գործընկեր երկրների 

տնտեսական աճերի սպասվածից ավելի վատ դրսևորումներով,   
 Համաշխարհային արժեշղթաների խաթարման և պարենային ապրանքների վրա 

արտահանման սահմանափակումների պայմաններում արտաքին աշխարհից 
ներթափանցող սպասվածից առավել գնաճային ճնշումներով, 

 ՀՀ հիմնական գործընկեր երկրներում գնաճային ճնշումների պայմաններում 
դրամավարկային պայմանների սպասվածից առավել խստացման արդյունքում 

տնտեսական աճերի դանդաղմամբ, Զարգացած երկրներում տոկոսադրույքների 
սպասվածից առավել բարձրացման պայմաններում ՀՀ-ից կապիտալի զուտ արտահոսքի 
և մասնավոր հատվածի և կառավարության արտաքին պարտքով պակասուրդների 
ֆինանսավորման թանկացմամբ,  

 ՀՀ ապրանքների արտահանման մատակարարումների լոգիստիկ խնդիրների 
խորացմամբ, 

 COVID-19 համավարակի տարածման անորոշություններով, 
 Աշխարհաքաղաքական իրավիճակով, այդ թվում` տարածաշրջանային ռազմական 

հակամարտությունների առկայությամբ: 
Ներքին միջավայրից բխող դեպի ներքև ռիսկերը պայմանավորված են՝ 
 ՀՀ դրամի փոխարժեքի սպասվածից առավել արժևորման ռիսկերով պայմանավորված 

արտահանման հնարավոր դանդաղմամբ, դոլարային դրամական փոխանցումների ցածր 
գնողունակությամբ, 

 Գնաճային սպասումների հնարավոր ավելացման պայմաններում ԿԲ սպասվածից 
առավել խիստ դրամավարկային քաղաքականության իրականացմամբ,  

 Կանխատեսվածից բարձր գնաճային ճնշումների արդյունքում բնակչության իրական 
եկամուտների նվազմամբ,  

 Պետական կապիտալ ծախսերի հնարավոր թերակատարմամբ, 
 ՀՀ կառավարության կառուցվածքային բարեփոխումների և ներդրումների խթանման 

քաղաքականության ակնկալվող արդյունքների սպասվածից ավելի ուշ արտահայտմամբ,  
 Բնակլիմայական անբարենպաստ պայմանների շարունակական դրսևորման հետևանքով 

գյուղատնտեսության ճյուղում հնարավոր ավելի ցածր աճի արձանագրմամբ: 

1.5.2. ՏՆՏԵՍԱԿԱՆ ԱՃԻ ԴԵՊԻ ՎԵՐև ՈՒՂՂՈՒԹՅԱՄԲ ՌԻՍԿԵՐ  

     Արտաքին գործոններից բխող դեպի վերև ռիսկերը պայմանավորված են՝  
 Ռուսատանի նկատմամբ արևմուտքի կողմից կիրառվող պատժամիջոցների արդյունքում 

ՀՀ տնտեսության համար նոր հնարավորությունների ստեղծմամբ. մասնավորապես, 
Ռուսաստանի դեմ կիրառված աննախադեպ տարաբնույթ պատժամիջոցների 
պայմաններում Հայաստանը՝ որպես առևտրային, լոգիստիկ և ֆինանսական հանգույց 
ծառայելու հնարավորությամբ,  

 Համաշխարհային տնտեսության ավելի արագ վերականգնմամբ, քան 
կանխատեսումներում արված ենթադրություններն են: Այս իրավիճակի դրսևորումն ավելի 
հավանական կլինի, եթե Ռուսաստանի տնտեսությունը վերականգնվի ավելի արագ 
տեմպերով, քան ակնկալվում է, 

 Ռուսաստանից դեպի Հայաստան կապիտալի և տեղեկատվական տեխնոլոգիաների 
ոլորտի ընկերությունների սպասվածից առավել մեծ ներհոսքով,  

 COVID-19 hամավարակի հաղթահարման պայմաններում համաշխարհային տուրիզմի՝ 
սպասվածից ավելի շուտ վերականգմամբ, 

 ՀՀ գործընկեր երկրների խաթարված մատակարարման շղթաների արագ 
վերականգնմամբ, 

 ՌԴ-ից դեպի Հայաստան դրամական փոխանցումների աճի վերականգնմամբ, որը 
նկատվել է արդեն իսկ ապրիլ ամսին, 

Ներքին միջավայրից բխող դեպի վերև ռիսկերը պայմանավորված են`  

 ՀՀ կառավարության Տնտեսական արձագանքման ծրագրով նախատեսված խոշոր 
մասնավոր ներդրումային ծրագրերի իրականացմամբ, 

 Մասնավոր ներդրումների խթանմանն ուղղված ծրագրի 13  (ANIF) իրականացման՝ 
տնտեսական ակտիվության վրա հնարավոր լրացուցիչ դրական ազդեցությամբ, 

 Թեղուտի և Ամուլսարի հանքավայրերի հնարավոր, ոչ տնտեսական ռիսկերով 
ապահովագրված, շահագործումից բխող տնտեսական ակտիվության արագացմամբ: 

 

Գծապատկեր 1.29. Իրական ՀՆԱ-ի աճի կանխատեսման հավանականությունների բաշխումը 
(Fan Chart) 

 
Աղբյուրը՝ ՀՀ ՖՆ գնահատումներ և կանխատեսումներ 

 

 

Աղյուսակ 1.3. Իրական ՀՆԱ-ի աճի կանխատեսման հավանականությունների բաշխումը14 
 

Տնտեսական 
աճի միջակայքը, % 

Տնտեսական աճի` տվյալ միջակայքում ձևավորվելու 
հավանականությունը, % 

2022 2023 2024 2025 

2-4 0.13 0.16 0.16 0.16 

4-6  0.26 0.23 0.22 0.22 

6-8 0.32 0.25 0.25 0.25 

8-10 0.20 0.17 0.17 0.17 

                                            
13  Տե՛ս «Տնտեսական արձագանքման ծրագիրը և գործողությունների պլանը հաստատելու մասին» ՀՀ կառավարության 2021թ. 

փետրվարի 4-ի թիվ 142-Լ որոշում, հավելված 1: 

14  Աղյուսակի 1-ին սյունը իրենից ներկայացնում է տնտեսական աճի հնարավոր միջակայքերը, իսկ 2-ից 5-րդ սյուները` 

համապատասխան միջակայքերում միջնաժամկետում տնտեսական աճի գտնվելու հավանականությունները։ Աղյուսակում ներկայացվել 

են տնտեսական աճի ամենահավանական միջակայքերը, որոնք միասին ծածկում են բաշխման ընդհանուր հավանականության շուրջ 

82%-ը, այսինքն` հավանականությունը, որ տնտեսական աճը կգտնվի 2.0%-ից 10% միջակայքում, կազմում է մոտ 82%: 

Ինչպես երևում է Գծապատկեր 1.29-ից, իրական ՀՆԱ-ի տարեկան աճի կենտրոնական 
կանխատեսումներից շեղման ռիսկերը դեպի ներքև են: 2022-2025թթ. տնտեսական աճի 
ձևավորման ամենաբարձր հավանականությունը գտնվում է կենտրոնական 
կանխատեսումները պարունակող համապատասխան միջակայքում (Գծապատկեր 1.29-ում 
այն մուգ կարմիր է, իսկ Աղյուսակ 1.3-ում՝ հոծ նշումով), իսկ դեպի ներքև ռիսկերը ավելի բարձր 
են։  

1.6. ՀԱՄԵՄԱՏՈՒԹՅՈՒՆ ՆԱԽՈՐԴ ԿԱՆԽԱՏԵՍՈՒՄՆԵՐԻ ՀԵՏ 
Աղյուսակ 1.4. ՀՆԱ-ի կանխատեսումները 

Ցուցանիշներ Ծրագիր 
2021 2022 2023 2024 2025 

փաստ*/կանխ. կանխ. կանխ. կանխ. կանխ. 

Անվանական 
ՀՆԱ, մլրդ 
դրամ 

2023-2025 ՄԺԾԾ  6,983.0   8,069.5   9,066.1   10,108.2   11,248.4  

2022 Պետական բյուջե 7,031.2 7,869.4 - - - 

2022-2024 ՄԺԾԾ 6,880.2 7,570.8 8,171.1 8,835.4 - 

Տնտեսական 
(իրական ՀՆԱ-
ի) աճ, % 

2023-2025 ՄԺԾԾ 5.7 7.0 7.0 7.0 7.0 

2022 Պետական բյուջե 6.5 7.0 - - - 

2022-2024 ՄԺԾԾ 6.0 5.2 3.7 4.0 - 

ՀՆԱ-ի 
դեֆլյատորի 
աճ, % 

2023-2025 ՄԺԾԾ 6.9 8.0 5.0 4.2 4.0 

2022 Պետական բյուջե 6.8 4.6 - - - 

2022-2024 ՄԺԾԾ 5.0 4.6 4.0 4.0 - 

* 2023-2025 ՄԺԾԾ համար 2021թ. ցուցանիշները փաստացի են  
Աղբյուրը ՝ ՀՀ ՖՆ կանխատեսումներ 

 

 

Աղյուսակ 1.5. Ընթացիկ հաշվի կանխատեսումները միջնաժամկետ ծախսային ծրագրերով և 
2021թ. պետական բյուջեով 

Ցուցանիշներ Ծրագիր 
2021 2022 2023 2024 2025 

փաստ*կանխ. կանխ. կանխ. կանխ. կանխ. 

Ընթացիկ հաշիվ, 
մլն ԱՄՆ դոլար 

2023-2025 ՄԺԾԾ -511.3 -747.9 -1,162.8 -1,168.2 -1,270.8 

2022 Պետական բյուջե -241.8 -455.6 - - - 

2022-2024 ՄԺԾԾ -281.3 -421.6 -556.9 -641.3 - 

Ընթացիկ հաշիվ, 
%-ով՝ ՀՆԱ-ի 
նկատմամբ 

2023-2025 ՄԺԾԾ -3.7 -4.5 -6.4 -5.9 -5.9 

2022 Պետական բյուջե -1.7 -3.0 - - - 

2021-2023 ՄԺԾԾ -2.1 -2.9 -3.5 -3.8 - 

* 2023-2025 ՄԺԾԾ համար 2021թ. ցուցանիշները փաստացի են    
Աղբյուրը ՝ ՀՀ ՖՆ կանխատեսումներ 

 

 

 

 

  



35 

 

ԳԼՈՒԽ 2. ՀԱՐԿԱԲՅՈՒՋԵՏԱՅԻՆ ՔԱՂԱՔԱԿԱՆՈՒԹՅԱՆ ՀԻՄՆԱԿԱՆ 
ՈՒՂՂՈՒԹՅՈՒՆՆԵՐԸ ԵՎ ԿԱՆԽԱՏԵՍՈՒՄՆԵՐԸ 
 

2.1. ՀԱՐԿԱԲՅՈՒՋԵՏԱՅԻՆ ԸՆԴՀԱՆՈՒՐ ԱԿՆԱՐԿ ԵՎ 

ՀԱՐԿԱԲՅՈՒՋԵՏԱՅԻՆ ՇՐՋԱՆԱԿ 
Կորոնավիրուսի համավարակի և Արցախյան պատերազմի հետևանքներին հակազդելու և 

մեղմելու նպատակով 2020-2021 թվականներին կառավարությունը, կիրառելով հարկաբյուջետային 
կանոններով սահմանված «բացառիկ դեպքերի» կարգավորումները, իրականացրել է 
հակապարբերաշրջանային հարկաբյուջետային քաղաքականություն: Հակաճգնաժամային 
միջոցառումներ իրականացման արդյուքնում ծախսերի աճի, ինչպես նաև տնտեսական անկման 
հետևանքով եկամուտների նվազման պայմաններում արձանագրվել է պետական բյուջեի 
պակասուրդի և կառավարության պարտքի էական աճ: 2021 թվականին բյուջեի պակասուրդը 
նվազել է՝ մնալով պատմականից բարձր մակարդակում, իսկ ՀՀ կառավարության պարտք/ՀՆԱ 
ցուցանիշը կազմել է 60.3%՝ նախորդ տարվա նկատմամբ նվազելով 3.2 տոկոսային կետով: 

2022 թվականի առաջին չորս ամիսներին տնտեսության բարձր աճի տեմպերով 
վերականգնման պայմաններում իրականացվել է հակապարբերաշրջանային հարկաբյուջետային 
քաղաքականություն՝ նպատակ ունենալով մի կողմից չխաթարել վերականգնման ընթացքը, մյուս 
կողմից սահուն հարկաբյուջետային կոնսոլիդացիայի տրամաբանությամբ հիմքեր ստեղծել հաջորդ 
տարիներին պարտքի հետագիծը նվազեցնելու ուղղությամբ: Այդ պայմաններում պետական բյուջեի 
եկամուտներն աճել են ծախսերի համեմատ առաջանցիկ տեմպով, ինչի արդյունքում ձևավորվել է 
55.7 մլրդ դրամ հավելուրդ՝ նախորդ տարվա նույն ժամանակահատվածի 52.2 մլրդ դրամ 
պակասուրդի դիմաց:   

 2023 թվականին և միջնաժամկետում հարկաբյուջետային քաղաքականությունը ՀՀ 
կառավարության 2021-2026թթ. ծրագրին համահունչ ուղղված կլինի թիրախավորված 7% 
տնտեսական աճի ապահովմանը՝ շեշտադրելով պետական ներդրումների մասնաբաժնի 
էական մեծացումը և ծախսերի իրականացման արդյունավետության բարձրացումը, ինչպես 
նաև՝ պարտքի կայունության պահպանմանը:  

 2023 թվականին հարկաբյուջետային քաղաքականության՝ բարձր տնտեսական աճին 
նպաստելու և ծախսերի կառուցվածքի բարելավման նպատակադրումների ներքո 
նախատեսվում է էականորեն մեծացնել կապիտալ ծախսերի կշիռը ՀՆԱ-ում՝ հասցնելով 5,7%-
ի և նվազեցնել ընթացիկ ծախսերը՝ հասցնելով 22.4%-ի: Արդյունքում հարկաբյուջետային 
քաղաքականությունը մի կողմից ամբողջական պահանջարկի վրա 2023թ. կունենա փոքր 
խթանող ազդեցություն, իսկ մյուս կողմից կխթանի տնտեսության ներուժը: 

Միջնաժամկետում կանխատեսվող բարձր տնտեսական աճի պայմաններում, հարկային 
վարչարարության բարելավման և ստվերի դեմ պայքարի արդյունքում ակնկալվում է ապահովել 
հարկեր/ՀՆԱ հարաբերակցության շարունակական բարելավում՝ տարեկան շուրջ 0.4 տոկոսային 
կետով՝ նպատակ ունենալով ապահովել ՀՀ կառավարության 2021-2026թթ. ծրագրով 
նախատեսված մինչև 2026թ. հարկեր/ՀՆԱ-ի առնվազն 25% մակարդակին հասցնելու թիրախը: 

Աղյուսակ 2.1։ 2023-2025թթ. ՄԺԾԾ (ներառյալ 2023թ. պետական բյուջեի) հարկաբյուջետային 
շրջանակ 

  2019 2020 2021 2022 2023 2024 2025 

մլրդ դրամ Փաստացի Սպասում Բյուջե ՄԺԾԾ 2023-2025 
1 2 3 4 5 6 7 8 

Պետական բյուջեի 
եկամուտներ  

1,565.5 1,560.7 1,683.8 2,020.9 2,253.8 2,537.6 2,856.5 

Հարկային 
եկամուտներ և 
տուրքեր 

1,464.3 1,385.2 1,586.9 1,900.0 2,176.4 2,467.0 2,790.3 

Պետական բյուջեի 
ծախսեր 

1,629.4 1,894.6 2,004.3 2,192.2 2,546.0 2,810.9 3,138.9 

Ընթացիկ ծախսեր 1,437.1 1,668.5 1,788.0 1,842.2 2,030.7 2,221.2 2,428.1 

Ոչ ֆինանսական 
ակտիվների հետ 
գործառնություններ 

192.3 226.2 216.3 350.0 515.3 589.7 710.8 

Պետական բյուջեի 
պակասուրդ 

-64.0 -334.0 -320.5 -171.3 -292.2 -273.3 -282.4 

կշիռը ՀՆԱ-ում, %         

Պետական բյուջեի 
եկամուտներ 

23.9 25.2 24.1 25.0 24.9 25.1 25.4 

Հարկային 
եկամուտներ և 
տուրքեր 

22.3 22.4 22.7 23.5 24.0 24.4 24.8 

Պետական բյուջեի 
ծախսեր 

24.9 30.6 28.7 27.2 28.1 27.8 27.9 

Ընթացիկ ծախսեր 22.0 27.0 25.6 22.8 22.4 22.0 21.6 

Ոչ ֆինանսական 
ակտիվների հետ 
գործառնություններ 

2.9 3.7 3.1 4.3 5.7 5.8 6.3 

Պետական բյուջեի 
պակասուրդ 

-1.0 -5.4 -4.6 -2.1 -3.2 -2.7 -2.5 

Աղբյուրը՝ ՀՀ ՖՆ կանխատեսումներ 
 

2.2. ՄԻՋՆԱԺԱՄԿԵՏ ՀԱՐԿԱԲՅՈՒՋԵՏԱՅԻՆ ՔԱՂԱՔԱԿԱՆՈՒԹՅԱՆ 

ԱՌԱՋՆԱՀԵՐԹՈՒԹՅՈՒՆՆԵՐԸ ԵՎ ՆՊԱՏԱԿՆԵՐԸ 
ՀՀ կառավարության հարկաբյուջետային քաղաքականության առաջնահերթությունները և 

նպատակները արտացոլված են ՀՀ կառավարության ծրագրում ու ըստ անհրաժեշտության 
առանձին կարգավորումներով սահմանված են նաև ՀՀ օրենսդրությամբ` 

Տնտեսական աճի մոդել: ՀՀ տնտեսական աճի և, ըստ այդմ, հնարավորությունների 
ընդլայնումը պայմանավորված է լինելու միջազգային մրցունակության աճով։ Իսկ միջազգային 



37 

 

մրցունակության աճն ապահովելու նպատակով ՀՀ կառավարությունը որդեգրել է գիտելիքահենք և 
նորարարական տնտեսություն ձևավորելու տեսլականը և գիտելիքն ու նորարարությունը հռչակում 
տնտեսական զարգացման հիմնական շարժիչ ուժ։ 

Հարկային քաղաքականություն։ Հարկային քաղաքականությունը ուղղվում է տնտեսության 
ներդրումային գրավչության բարձրացմանն ու տնտեսական ակտիվության մակարդակի 
բարելավմանը՝ դրանով իսկ ստեղծելով կայուն նախադրյալներ՝ արտահանման և երկարաժամկետ 
տնտեսական աճի, հանրային բարիքի վերաբաշխման և հարկաբյուջետային կայունության 
ամրապնդման համար: Այս նպատակների իրականացման ուղղությամբ հարկային օրենսդրության 
բարելավման միջոցով կարևորվելու է ներդրողների համար արդար, ընկալելի և կանխատեսելի 
միջավայրի ձևավորումը: Կառավարությունը հարկային վարչարարության արդյունավետության 
բարձրացման և ստվերային տնտեսության կրճատման ճանապարհով նախատեսում է 
միջնաժամկետ հորիզոնում ապահովել հարկեր/ՀՆԱ ցուցանիշի շարունակական աճ` 2026 
թվականին հարկեր/ՀՆԱ ցուցանիշը հասցնելով առնվազն 25 տոկոսի: 

Ծախսային քաղաքականություն։ Ծախսային քաղաքականության արդյունավետության 
բարձրացման տեսանկյունից կարևորում է հանրային ֆինանսների նպատակային, խնայողաբար և 
ադյունավետ օգտագործումը: Ծախսերի նպատակայնության բարձրացման առումով անցում է 
կատարվելու ռազմավարական պլանավորման, իսկ ծախսային ծրագրերի արդյունավետության և 
օգտավետության բարձրացման նպատակով ներդրվելու է բյուջետային ծրագրերի գնահատման 
կանոնավոր գործընթաց: Ծախսային քաղաքականությունն ընդգծելու է մարդկային և ֆիզիկական 
կապիտալի կուտակման, զարգացման և իրացման, ինչպես նաև ներառական աճի խթանման և 
տարածքային հավասարաչափ զարգացման առաջնահերթությունը: Այս քայլերի շնորհիվ պետական 
բյուջեի ծախսերի կառուցվածքում աստիճանաբար կավելանա մարդկային կապիտալին և 
ենթակառուցվածքներին ուղղվող ծախսերի տեսակարար կշիռը: 

Հարկաբյուջետային կանոններ։ ՀՀ հարկաբյուջետային կանոնների համակարգին 
համահունչ 15  միջնաժամկետում հարկաբյուջետային քաղաքականությունն ուղղված կլինի 
տնտեսական աճի խթանմանը՝ շեշտադրելով պետական ներդրումների մասնաբաժնի էական 
մեծացումը և ծախսերի իրականացման արդյունավետության բարձրացումը, ինչպես նաև՝ պարտքի 
կայունության պահպանմանը: Դրա ապահովման համար հարկաբյուջետային քաղաքականության 

հիմքում լինելու են հետևյալ սկզբունքները․ 

 Տնտեսության պոտենցիալի բարձրացում՝ ծախսերի կառուցվածքի բարելավման 
միջոցով: 2022թ․-ից հարկաբյուջետային քաղաքականությունը վերադարձել է պետական 
ֆինանսների «ոսկե կանոնի» ամբողջական պահպանմանը, ինչը կպահպանվի նաև 
միջնաժամկետում: Այդ համատեքստում կապահովվի պետական կապիտալ ծախսերի դերի էական 
բարձրացումը՝ թույլ տալով խթանել երկարաժամկետ տնտեսական աճը և ՀՆԱ աճի հաշվին 
երկարաժամկետ հեռանկարում ապահովելով պետական պարտքի կայունությունը։ 

 Հարկաբյուջետային կայունության պահպանում սահուն հարկաբյուջետային 
կոնսոլիդացիայի միջոցով։ Միջնաժամկետ հատվածում նախատեսվում է շարունակել 2021թ․-ին 
մեկնարկած հարկաբյուջետային կոնսոլիդացիայի գործընթացը՝ 2022թ․-ի արդյունքներով 

                                            
15  Տե՛ս «Բյուջետային համակարգի մասին» ՀՀ օրենքի 21-րդ հոդվածի 8.2, 8.3 և 8.4 մասերը, 

«Պետական պարտքի մասին» ՀՀ օրենքի 5-րդ հոդվածի 6-րդ և 7-րդ մասերը, ինչպես նաև ՀՀ 
կառավարության՝ 2018 թվականի օգոստոսի 23-ի N 942-Ն որոշումը: 

ակնկալվում է վաղաժամ ապահովել ՀՀ կառավարության պարտքի բեռի նվազեցման 2022-2026թթ․ 
ծրագրով նախատեսված 60%-ից ցածր պարտք/ՀՆԱ ցուցանիշի թիրախը, իսկ միջնաժամկետ 
հատվածում  նպատակադրվել է սահուն կերպով նվազեցնել կառավարության պարտքի բեռը՝ 2025 
թվականին հասցնելով այն ՀՆԱ-ի շուրջ 55.5%-ին, իսկ 2026 թվականին՝ ՀՆԱ 53.5%-ին։ Վերջինս 
դեպի «անվտանգ մակարդակներ» պարտքի բեռի նվազեցման ճանապարհով միջնաժամկետ 
հատվածում թույլ կտա ապահովել պետական պարտքի կայունությունը՝ ստեղծելով նաև 
համապատասխան «հարկաբյուջետային տարածք» հնարավոր շոկերին արձագանքելու համար:  

 Բարձր տնտեսական աճին նպաստող հարկաբյուջետային քաղաքականության 
իրականացումը։ Բարձր տնտեսական աճի ապահովմանը նպաստելու նպատակով 
հարկաբյուջետային քաղաքականության ազդեցությունն ամբողջական պահանջարկի վրա 2023թ.-
ին կլինի խթանող՝ հիմնականում կապիտալ ծախսերի աճի հաշվին, իսկ միջնաժամկետում 
կկայունանա չեզոք դիրքում:  

 

2.3. ՀԱՐԿԱԲՅՈՒՋԵՏԱՅԻՆ ՔԱՂԱՔԱԿԱՆՈՒԹՅԱՆ ՄԻՏՈՒՄՆԵՐԸ ԵՎ 

ԿԱՆԽԱՏԵՍՈՒՄՆԵՐԸ 
Վերջին երեք տարիների զարգացումներ 

2019թ.-ին իրականացված հարկաբյուջետային քաղաքականությունը միտված է եղել ՀՀ 
կառավարության պարտքի կայունության ապահովմանը՝ զուգահեռաբար նպաստելով 
տնտեսական աճի արագացմանը և մակրոտնտեսական կայունության պահպանմանը: 2020-
2021 թվականների պետական բյուջեի ընթացիկ զարգացումների վրա զգալի ազդեցություն են 
ունեցել համավարակի արագ տարածման և Արցախյան պատերազմի հետևանքները, ինչպես 
նաև դրանց հակազդմանն ուղղված ՀՀ կառավարության հակաճգնաժամային 
գործողությունները՝ 2020թ. հանգեցնելով պետական բյուջեի պակասուրդի և կառավարության 
պարտքի բեռի կտրուկ աճին, որոնք որոշ չափով մեղմվել են 2021թ.-ին:   

Պետական բյուջեի եկամուտները: 2019-2021 թվականներին ՀՀ պետական բյուջեի 
եկամուտները ՀՆԱ-ում միջինում կազմել են 24.4%: Ընդ որում 2020 թվականին պետական բյուջեի 
եկամուտները ՀՆԱ-ի նկատմամբ բարելավվել են 1.3 տոկոսային կետով՝ կազմելով 25.2%, իսկ 2021 
թվականին՝ նվազել են 1.1 տոկոսային կետով՝ կազմելով ՀՆԱ-ի 24.1%-ը: Միևնույն ժամանակ, բյուջեի 
ընդհանուր եկամուտների ծավալը 2021թ. շուրջ 7.9%-ով աճել է նախորդ տարվա համեմատ՝ 
կազմելով 1683.8 մլրդ դրամ: Հարկային եկամուտները և տուրքերը ՀՆԱ-ի նկատմամբ 2019թ.-ին 
նախորդ տարվա համեմատ բարելավվել են 1.5 տոկոսային կետով և կազմել են 22.4%: Այնուհետև 
2020 և 2021 թվականներին՝ ճգնաժամային և հետճգնաժամային տարիներին, հարկեր/ՀՆԱ-ի 
բարելավման միտումը պահպանվել է՝ 2021թ. հասնելով 22.7%-ի: Ընդ որում, 2021թ. հարկային 
եկամուտները նախորդ տարվա համեմատ աճել են 14.6%-ով՝ կազմելով 1586.9 մլրդ դրամ: 

Պետական բյուջեի ծախսերը: 2019-2021 թվականներին ՀՀ պետական բյուջեի ծախսերը 
ՀՆԱ-ի մեջ միջինում կազմել են 28.1%: 2019 թվականին պետական բյուջեի ծախսերի կշիռը ՀՆԱ-
ում նախորդ տարվա նկատմամբ աճել 0.9 տոկոսային կետով, իսկ 2020 թվականին արձանագրվել 
է պետական բյուջեի ծախսերի կտրուկ աճ՝ պայմանավորված պետական բյուջեով նախատեսված, 
ինչպես նաև հակաճգնաժամային միջոցառումների և ռազմական գործողությունների հետևանքով 
ծագած լրացուցիչ ծախսերի կարիքով և կազմել է ՀՆԱ-ի 30.6%-ը: 2021 թվականին, 
հակաճգնաժամային և Արցախյան պատերազմի հետևանքների մեղմանն ուղղվող ծախսերի 

պահպանման պայմաններում պետական բյուջեի ծախսերի կշիռը ՀՆԱ-ում 2020 թվականի 
նկատմամբ նվազել է 1.9 տոկոսային կետով՝ կազմելով 28.7%, որում ընթացիկ ծախսերի կշիռը 
նվազել է 1.4 տոկոսային կետով, իսկ կապիտալ ծախսերինը՝ 0.6 տոկոսային կետով: 

2021 թվականի արդյունքներով պետական բյուջեի ծախսերը կազմել են 2004.3 մլրդ դրամ՝ 
նախորդ տարվա համեմատ աճելով 5.8%-ով: Ընդ որում, ընթացիկ ծախսերը կազմել են 1788 մլրդ 
դրամ` նախորդ տարվա համեմատ աճելով 7.2%-ով: 

2019-2021 թվականներին գրանցվել են պլանավորված կապիտալ ծախսերի 
թերակատարումներ, սակայն իրավիճակն աստիճանաբար բարելավվել է: Այսպես՝ 2021թ. 
կապիտալ ծախսերի կատարողականը ճշտված ծրագրի նկատմամբ կազմել է 92.5%՝ 2020թ. 
համեմատ բարելավվելով 7.6 տոկոսային կետով, իսկ 2019թ. համեմատ՝ 19.0 տոկոսային 
կետով:Հարկաբյուջետային դիրքը և ազդակը: 2019 թվականին հարկաբյուջետային 
քաղաքականությունն ամբողջական պահանջարկի վրա ունեցել է չեզոք ազդեցություն, իսկ 2020 
թվականին, պայմանավորված COVID-19-ի և Արցախյան պատերազմի հետևանքներին հակազդելու 
անհրաժեշտությամբ, հարկաբյուջետային քաղաքականությունը եղել է զգալի ընդլայնող: 2021 
թվականի ընթացքում, տնտեսության վերականգնումը չխաթարելու ու, միաժամանակ, պարտքի 
բեռի նվազման գործընթացի սկիզբը դնելու նպատակով պետական բյուջեի պակասուրդը 
շարունակել է բարձր մնալ պատմական միջինից, սակայն նախորդ տարվա համեմատությամբ 
ամբողջական պահանջարկի վրա հարկաբյուջետային քաղաքականությունը զսպող ազդեցություն է 
ունեցել։  

Վերոնշյալ հարկաբյուջետային քաղաքականության ուղղության համատեքստում, 2019 
պետական բյուջեի պակասուրդ/ՀՆԱ հարաբերակցությունը կազմել է ՀՆԱ-ի 1.0%-ը, իսկ 2020 
թվականին տնտեսական անկման հետևանքով հարկային եկամուտների նվազման, ինչպես նաև 
կառավարության հակաճգնաժամային միջոցառումների իրականացմամբ պայմանավորված 
ծախսերի աճի արդյունքում տեղի է ունեցել պետական բյուջեի պակասուրդի կտրուկ աճ, որը կազմել 
է 334 մլրդ դրամ՝ հասնելով ՀՆԱ-ի 5.4%-ին: Արդյունքում, 2019թ. նվազման միտում ունենալուց հետո, 
2020թ. կտրուկ աճել է նաև կառավարության պարտքի բեռը՝ հասնելով ՀՆԱ-ի 63.5%՝ 2019թ. 50.1%-
ի համեմատ աճելով շուրջ 13.4 տոկոսային կետով: 

2021 թվականի տնտեսական վերականգնումը և հարկաբյուջետային քաղաքականության 
ջանքերը թույլ են տվել ապահովելու ՀՆԱ համեմատությամբ պետական բյուջեի պակասուրդի և 
կառավարության պարտքի որոշակի նվազում՝ հիմքեր ստեղծելով 2022-2026թթ. պարտքի բեռի 
նվազեցման ծրագրի թիրախների իրականացման համար։ 2021 թվականի ընթացքում ձևավորվել է 
պետական բյուջեի 320.5 մլրդ դրամ դեֆիցիտ: ՀՆԱ-ի նկատմամբ, պետական բյուջեի պակասուրդը 
կազմել է 4.6%՝ նախորդ տարվա համեմատ նվազելով 0.8 տոկոսային կետով: ՀՀ կառավարության 
պարտք/ՀՆԱ ցուցանիշը կազմել է 60.3%՝ նախորդ տարվա նկատմամբ նվազելով 3.2 տոկոսային 
կետով: Արդյուքնում հարկաբյուջետային քաղաքականության ազդեցությունը ամբողջական 
պահանջարկի վրա եղել է զսպող՝ -2.0 տոկոսի չափով (տես՝ Գծապատկեր 2.3): 

Կառավարության պարտք/ՀՆԱ ցուցանիշի նվազումը հիմնականում պայմանավորվել է ՀՀ 
դրամի արժևորմամբ և ՀՆԱ իրական աճով, մինչդեռ հարկաբյուջետային քաղաքականության 
դիրքը շարունակել է պարտքի բեռի աճին նպաստող գործոն մնալ։ Կառավարության պարտք/ՀՆԱ 
ցուցանիշի 3.2 տոկոսային կետով նվազմանը -4.1 տոկոսային կետով նպաստել է ԱՄՆ դոլարի 
նկատմամբ ՀՀ դրամի արժևորումը, -3.2 տոկոսային կետով՝ տնտեսական աճը, 1.5 տոկոսային 

կետով` իրական տոկոսադրույքի նվազումը (անվանական տոկոսադրույքի նվազման և գնաճի 
արագացման պատճառով)։ Առաջնային պակասուրդը կազմել է ՀՆԱ 2.2 տոկոսը, իսկ պետական 
բյուջեից զուտ վարկավորումը՝ 2.1 տոկոս (տես՝ Գծապատկեր 2.5)։ 

2022թ. ընթացիկ զարգացումներ 

2022 թվականի առաջին չորս ամիսներին տնտեսության բարձր աճի տեմպերով 
վերականգնման պայմաններում իրականացվել է հակապարբերաշրջանային 
հարկաբյուջետային քաղաքականություն՝ նպատակ ունենալով մի կողմից չխաթարել 
վերականգնման ընթացքը, մյուս կողմից սահուն հարկաբյուջետային կոնսոլիդացիայի 
տրամաբանությամբ հիմքեր ստեղծել հաջորդ տարիներին պարտքի հետագիծը նվազեցնելու 
ուղղությամբ: Ընդ որում, նախորդ տարվա նույն ժամանակահատվածի համեմատ, մի կողմից 
արձանագրվել է պետական բյուջեի եկամուտների աճ, մյուս կողմից ծախսերի նվազում, ինչի 
արդյունքում ձևավորվել է պետական բյուջեի հավելուրդ՝ պլանավորված պակասուրդի փոխարեն:   

Պետական բյուջեի եկամուտները: 2022 թվականի չորս ամիսներին ՀՀ պետական բյուջեի 
եկամուտներն աճել են բարձր տեմպերով՝ պայմանավորված տնտեսության վերականգնմամբ և 
հարկային օրենսդրության փոփոխություններով: 2022 թվականի հունվար-ապրիլ ամիսների 
արդյունքներով ՀՀ պետական բյուջեի ընդհանուր եկամուտները կազմել են 664.8 մլրդ դրամ՝ 
նախորդ տարվա նույն ժամանակահատվածի համեմատ աճելով 23.7%-ով, իսկ հարկերը և տուրքերը 
կազմել են 631.8 մլրդ դրամ՝ նախորդ տարվա նույն ժամանակահատվածի համեմատ աճելով 23.2%-
ով: Հարկային եկամուտների աճը հիմնականում պայմանավորված է հարկման բազաների 
(հիմնականում սպառման և ներմուծման, ինչպես նաև շահույթների և աշխատավարձերի աճի 
հաշվին) վերականգնմամբ, հարկային օրենսդրության բարեփոխումներով:  

Գծապատկեր 2.1. Պետական բյուջեի հարկային եկամուտները 2021-2022 թվականներին ըստ 
ամիսների 

 
Աղբյուրը՝ ՀՀ ՖՆ 

Պետական բյուջեի ծախսերը: 2022 թվականի չորս ամիսներին արձանագրվել է պետական 
բյուջեի ծախսերի աճ` պայմանավորված ինչպես ընթացիկ, այնպես էլ կապիտալ ծախսերի 
աճով: Պետական բյուջեի ծախսերը կազմել են 609.1 մլրդ դրամ՝ նախորդ տարվա նույն 
ժամանակահատվածի համեմատ աճելով 3.3%-ով: Նույն ժամանակահատվածում ընթացիկ 

ծախսերը կազմել են 542.4 մլրդ դրամ` նախորդ տարվա նույն ժամանակահատվածի համեմատ 
աճելով 2%-ով: 2022 թվականի հունվար-մայիս ամիսներին ՀՀ պետական բյուջեի ընթացիկ 
ծախսերի կազմում կորոնավիրուսի (COVID-19) սոցիալ-տնտեսական հետևանքների նվազեցման և 
վերացման նպատակով իրականացված միջոցառումների գծով հատկացված միջոցների ծավալը 
կազմել է ընդամենը 9.8 մլրդ դրամ: Միևնույն ժամանակ ՀՀ պետական բյուջեից Արցախի 
Հանրապետությանը տրամադրված միջպետական վարկի ծավալը կազմել է 77.6 մլրդ դրամ:  

Ոչ ֆինանսական ակտիվների հետ գործառնությունները կազմել են 66.7 մլրդ դրամ, որում ոչ 
ֆինանսական ակտիվների գծով ծախսերը (կապիտալ ծախսեր) կազմել են 69.3 մլրդ դրամ` նախորդ 
տարվա նույն ժամանակահատվածի նկատմամբ աճելով 18.3%-ով:  

Պետական բյուջեի պակասուրդը (հավելուրդը): Վերոնշյալ զարգացումների արդյունքում 
պետական բյուջեն եղել է հավելուրդային: 2022 թվականի առաջին չորս ամիսներին ձևավորվել է 
պետական բյուջեի 55.7 մլրդ դրամ հավելուրդ՝ նախորդ տարվա նույն ժամանակահատվածի 
52.2 մլրդ դրամ պակասուրդի դիմաց:  

Կարճաժամկետ և միջնաժամկետ կանխատեսումներ  

2022թ. նպատակ ունենալով նպաստել տնտեսական աճի ներուժի բարձրացմանը և 
միաժամանակ ապահովել հարկաբյուջետային կայունություն՝ հարկաբյուջետային 
քաղաքականությամբ թիրախավորվել է էապես բարձրացնել պետական ներդումների 
մակարդակը և միաժամանակ ապահովել ՀՀ կառավարության պարտքի բեռի նվազող միտումը: 
2022թ․-ին նախատեսվել է ապահովել ամբողջական վերադարձ ՀՀ օրենսդրությամբ բնականոն 
իրավիճակների համար սահմանված ծախսային կանոններին, այդ թվում՝ պետական ֆինանսների 
«ոսկե կանոնների» և ընթացիկ առաջնային ծախսերի աճի տեմպի՝ երկարաժամկետ տնտեսական 
աճի միջին տեմպով սահմանափակման կանոնի ամբողջական պահպանմանը, միաժամանակ 
ապահովելով պարտք/ՀՆԱ հարաբերակցության նվազող հետագիծ և ծախսերի կառուցվածքի 
բարելավում: 

2022թ.-ին օրենսդրական բարեփոխումների և հարկային վարչարարության բարելավմանն 
ուղղված միջոցառումների արդյունքում ակնկալվում է, որ հարկային եկամուտները ՀՆԱ-ի 
նկատմամբ կբարելավվեն շուրջ 0.8 տոկոսային կետով՝ կազմելով 23.5% կամ 1900,0 մլրդ դրամ: 
Միևնույն ժամանակ, պետական բյուջեի ընդհանուր ծախսերը ՀՆԱ-ի նկատմամբ կնվազեն շուրջ 1.5 
տոկոսային կետով՝ կազմելով 27.2%: Ծախսերի ծավալը, սակայն, կաճի նախորդ տարվա համեմատ 
շուրջ 9.4%-ով՝ կազմելով 2,192.2 մլրդ դրամ: Արդյունքում, պետական բյուջեի պակասուրդը 2021 
թվականի նկատմամբ կնվազի՝ կազմելով շուրջ 171.3 մլրդ դրամ, կամ ՀՆԱ-ի շուրջ 2.1%-ը, իսկ 
հարկաբյուջետային քաղաքականության ազդեցությունը ամբողջական պահանջարկի վրա կլինի 
1.2% զսպող (եկամուտների -0.6% և ծախսերի -0.6% զսպող ազդեցություններով): Վերջինս 
տնտեսական աճի հետ կնպաստի կառավարության պարտք/ՀՆԱ հարաբերակցության նվազմանը, 
որը կկազմի շուրջ 58.4 տոկոս՝ նախորդ տարվա համեմատ նվազելով 1.9 տոկոսային կետով: 

Գծապատկեր 2.2. Պետական բյուջեի եկամուտները, ծախսերը և պակասուրդը, մլրդ դրամ 

  
Աղբյուրը՝ ՀՀ ՖՆ 

 

Միջնաժամկետում բարձր տնտեսական աճի ապահովման և պարտքային կայուն 
միջավայրի պահպանման անհրաժեշտությունից ելնելով՝ ծրագրավորվում է ամբողջական 
պահանջարկի վրա ազդեցության տեսանկյունից սկզբնական փուլում իրականացնել փոքր 
խթանող, այնուհետև չեզոք հարկաբյուջետային քաղաքականություն, իսկ կապիտալ 
ներդրումների բարձր մակարդակի ապահովմամբ՝ խթանել ամբողջական առաջարկը և 
տնտեսության ներուժը: Այդ համատեքստում, տնտեսական աճի ներուժը բարձրացնելու 
նպատակով 2023թ. էականորեն կաճեն կապիտալ ծախսերը՝ հասնելով ՀՆԱ-ի 5.7%-ին (2022թ. 
սպասվող 4.3%-ի համեմատ աճելով 1.3 տոկոսային կետով), իսկ ընթացիկ ծախսերը կնվազեն՝ 
հասնելով ՀՆԱ-ի 22.4%-ին (2022թ. սպասվող 22.8%-ի համեմատ նվազելով 0.4 տոկոսային կետով):  

Միջնաժամկետ հորիզոնում բարձր կապիտալ ծախսերի մակարդակը կպահպանվի, իսկ 
հարկաբյուջետային քաղաքականության ազդեցությունն ամբողջական պահանջարկի վրա կլինի 
չեզոք՝ թիրախավորելով ՀՀ կառավարության պարտք/ՀՆԱ-ի աստիճանական նվազում` 2025 
թվականին հասցնելով այն 55.0%-ին: 2023-2025 թվականներին, կառավարության պարտքի 
թիրախին հասնելու նպատակով նախատեսվում է իրականացնել սահուն հարկաբյուջետային 
կոնսոլիդացիա՝ նվազեցնելով պետական բյուջեի պակասուրդը և մինչև 2025 թվականը հասցնելով 
այն ՀՆԱ-ի նկատմամբ 2.5%-ին: Միջնաժամկետում ՀՀ կառավարության պարտք/ՀՆԱ ցուցանիշի 
նվազմանը նպաստող հիմնական գործոնը կլինի տնտեսական աճը և հարկաբյուջետային 
քաղաքականության հետևանքով պետական բյուջեի առաջնային հաշվեկշռի բարելավումը:   

Գծապատկեր 2.3. Հարկաբյուջետային ազդակը 

 
Աղբյուրը՝ ՀՀ ՖՆ գնահատականներ 

Միջնաժամկետում կպահպանվի հարկաբյուջետային կանոններով սահմանված 
պետական ֆինանսների «ոսկե կանոնների» տրամաբանությանը: Մասնավորապես, ընդհանուր 
ծախսերում կապիտալ ծախսերի մասնաբաժնի մեծացման արդյունքում կապիտալ ծախսերի ծավալը 
միջնաժամկետի վերջում զգալիորեն կգերազանցի պետական բյուջեի պակասուրդի մեծությունը: 
Բացի այդ, հարկեր/ՀՆԱ հարաբերակցության բարելավման և ընթացիկ ծախսերի՝ 
հարկաբյուջետային կանոններին համապատասխան սահմանափակ աճի պայմաններում, 
կանխատեսվող հորիզոնի վերջում հարկային եկամուտներ/ՀՆԱ-ն կգերազանցի ընթացիկ ծախսերի 
մակարդակը շուրջ 3.2 տոկոսային կետով: 

Տնտեսության վերականգնման, հարկային վարչարարության բարելավման և ստվերի դեմ 
պայքարի արդյունքում միջնաժամկետում ակնկալվում է ՀՆԱ-ի նկատմամբ հարկային եկամուտների 
բարելավում միջինը տարեկան շուրջ 0.4 տոկոսային կետով: Հարկային եկամուտներ/ՀՆԱ 
ցուցանիշի բարելավումը հնարավորություն կընձեռի ավելի մեծ ռեսուրսներ հատկացնել 
երկարաժամկետ տնտեսական աճը խթանող կապիտալ ծախսերի իրականացմանը՝ մեծացնելով 
դրանց կշիռը ՀՆԱ-ում և 2025թ.-ին հասցնելով 6.4%-ի: 

Գծապատկեր 2.4. Ոսկե կանոններից շեղումը 2020-2021թթ.-ին և վերադարձը դրանց 
պահպանմանը միջնաժամկետում 

Գծապատկեր 2.5. ՀՀ կառավարության պարտքի դինամիկան և այն պայմանավորող 
գործոնները16 

 
Աղբյուրը՝ ՀՀ ՖՆ 

 

2.4. ՀԱՐԿԱԲՅՈՒՋԵՏԱՅԻՆ ՌԻՍԿԵՐ 
Հարկաբյուջետային կանխատեսումները հիմնված են մի շարք ենթադրությունների և 

հիմնական դատողությունների վրա,  որոնց համար օգտագործվել է տվյալ պահի դրությամբ առկա 
և հասանելի ամբողջ տեղեկատվությունը17: Ինչպես ցանկացած կանխատեսում, հարկաբյուջետային 
կանխատեսումները նույնպես պարունակում են ռիսկեր կապված նրա հետ, որ փաստացի 
իրադարձությունները կարող են տարբերվել սպասումներից: 2023-2025թթ. ՄԺԾԾ հիմնական 
մակրոտնտեսական հարկաբյուջետային ռիսկերը հետևյալն են՝ 

Ռուս-Ուկրաինական հակամարտության հնարավոր ազդեցությունները: 2022թ. 
փետրվարից սրված ռուս-ուկրաինական հակամարտության և դրա արդյունքում ՌԴ-ի նկատմամբ 
կիրառվող աննախադեպ պատժամիջոցները, կարող են բացասական ազդեցություններ ունենալ ՀՀ 
տնտեսական ակտիվության վրա, ինչի արդյունքում կարող են առաջանալ ինչպես հարկային 
եկամուտների թերհավաքագրման ռիսկեր, այնպես էլ տնտեսությանը հարկաբյուջետային 
աջակցության միջոցառումների իրականացման անհրաժեշտություն՝ ստեղծելով լրացուցիչ 
ֆինանսավորման կարիք: Միևնույն ժամանակ, նշված պատճառներով էապես մեծացել են դեպի ՀՀ 

                                            
16 Կառավարության պարտքի բեռի փոփոխության տրոհումը ըստ գործոնների հաշվարկվել է բաց տնտեսությունում 

«պարտքի շարժման» բանաձևի օգնությամբ, որտեղ պարտքի փոփոխությունը ֆունկցիա է տնտեսական աճից, բյուջեի 
առաջնային հաշվեկշռից, փոխարժեքից, իրական տոկոսադրույքից և պարտք առաջացնող այլ հոսքերից (ՀՀ համար՝ զուտ 
վարկավորում պետական բյուջեից)։ Հաշվարկման ընթացքում այս գործոններով չբացատրված պարտքի փոփոխության 
չափը արտացոլվում է որպես «մնացորդ», և, կարող է բնութագրել քրոս (արժույթների միմյանց նկատմամբ) 
փոխարժեքների փոփոխությամբ պայմանավորված վերագնահատման ազդեցությունները։   
17  Հարկաբյուջետային կանխատեսումների համար հիմք է հանդիսացել 2022թ.-ի ապրիլի վերջի դրությամբ առկա 

տեղեկատվությունը՝ ռուս-ուկրաինական հակամարտության, ինչպես նաև համավարակի և Արցախյան պատերազմի 

տնտեսական ազդեցությունների, միջազգային կազմակերպությունների կանխատեսումների, ինչպես նաև 

հարկաբյուջետային քաղաքականության ուղությունների վերաբերյալ: 

ՌԴ քաղաքացիների ինչպես նաև արտարժույթի ներհոսքը, ինչը կարող է էականորեն մեղմել 
վերոնշյալ ռիսկերը:  

  Ռուս-ուկրաինական հակամարտության և ՌԴ նկատմամաբ կիրառվող աննախադեպ 
սանկցիաների հետևանքով ստեղված աշխարհաքաղաքական իրավիճակում համաշխարհային 
տնտեսության և ՀՀ տնտեսության զարգացումների հետ կապված անորոշություններ։ Ինչպես 
ներկայացվել է ՄԺԾԾ «1.5. Մակրոտնտեսական կանխատեսումների ռիսկերը» բաժնում 
տնտեսական աճի անորոշությունները պահպանվում են և առկա են տնտեսական աճի երկկողմանի 
ռիսկեր: Տնտեսական աճի բացասական ռիսկերի ի հայտ գալու պարագայում հարկային 
եկամուտները այս ՄԺԾԾ հարկաբյուջետային շրջանակից ավելի ցածր կլինեն: Հաշվի առնելով նաև 
այն, որ ընթացիկ ծախսերը, համաձայն հարկաբյուջետային կանոնների, 2022թ.-ին 
սահմանափակված են հարկային եկամուտներով, իսկ միջնաժամկետում՝ նախորդ 7 տարիների 
անվանական ՀՆԱ-ի աճի տեմպով, ապա կառավարության հնարավորությունները ընթացիկ 
ծախսերի իրականացման գծով տնտեսական աճի՝ կանխատեսումներից ավելի ցածր լինելու 
պարագայում նույնպես կկրճատվեն: Այդ ռիսկերի առարկայանալու պարագայում պետք է 
վերանայվեն համապատասխան ծախսային ծրագրերը։ 

Արցախյան պատերազմի և համավարակի հետևանքների մեղմանն ուղղված ՀՀ 
կառավարության միջոցառումների ընթացքը։ Արցախյան պատերազմի հետևանքները դեռևս 
պահպանվում են և դրանց մեղմանն ուղղությամբ հնարավոր է առաջիկայում նախատեսվեն 
լրացուցիչ միջոցառումներ՝ առաջացնելով պետական բյուջեի լրացուցիչ ֆինանսավորման կարիք: 
Միևնույն ժամանակ Թեև 2022թ. մարտից COVID-19 համավարակի հետ կապված իրավիճակն 
էականորեն բարելավվել է, համավարակի նոր ալիքի ի հայտ գալու հավանականությունը դեռևս 
առկա է, ինչը ստեղծում է ռիսկեր համավարակի բացասական ազդեցություններին հակազդման 
ուղղված սոցիալ-տնտեսական միջոցառումների իրականացման կարիքի առաջացման ուղղությամբ: 

Կապիտալ ծախսերի թերակատարում: 2023-2025թթ. ՄԺԾԾ սցենարում նախատեսվել է 
կապիտալ ծախսերի զգալի աճ՝ մինչև 2025 թվականը հասցենլով դրանց մակարդակը ՀՆԱ-ի 
6.4%-ին: Սակայն հաշվի առնելով նախորդ տարիների փաստացի կատարողականները (չնայած այն 
հանգամանքին, որ առկա է եղել կատարողականների բարելավման միտում), առկա է 
ծրագրավորված ցուցանիշների թերակատարման ռիսկ, ինչը կարող է բացասական ազդեցություն 
ունենալ տնտեսական աճի վրա, ինչպես նաև ազդել հարկաբյուջետային շրջանակի ցուցանիշների 
վրա:  

Հարկաբյուջետային շրջանակի հնարավոր փոփոխությունները մակրոտնտեսական 
կանխատեսումների շեղումների դեպքում և սթրես թեստերի ներքո18. 

 Հարկային եկամուտներ: Միջնաժամկետ հորիզոնում ՀՀ պետական բյուջեի հարկային 
եկամուտների վրա գնահատված է մակրոտնտեսական ցուցանիշների՝ իրական ՀՆԱ-ի աճի, գնաճի, 
փոխարժեքի տատանողականության և ներմուծման ռիսկերի շեղման ամփոփ գնահատականը: 
Հարկային եկամուտների վրա ազդող վերոնշյալ ռիսկերի միաժամանակյա ի հայտ գալու 
պարագայում հարկային եկամուտների ծրագրված մակարդակից շեղումը կկազմի շուրջ 29.1 մլրդ 
ՀՀ դրամ 2023 թվականին, 39.9 մլրդ ՀՀ դրամ 2024 թվականին և 49.5 մլրդ ՀՀ դրամ 2025 
թվականին: 

                                            
18 Այս հատվածում նկարագրված ռիսկերի առավել մանրամասն վերլուծությունը ներկայացված է այս փաստաթղթի ՄԱՍ IV-ի «Պետական 

բյուջեի վրա մակրոտնտեսական կանխատեսված ցուցանիշներից շեղման ռիսկերի ազդեցության քանակական գնահատում» և «ՀՀ 

կառավարության պարտքի կայունության վերլուծություն» բաժիններում։  

 Պետական բյուջեի ծախսեր: Կանխատեսումներում մեծ ուշադրություն է դարձվում նաև 
պետական բյուջեի ծախսերի պլանավորված մակարդակների ապահովումը խաթարող ռիսկերին, 
որոնք կարող են հանգեցնել լրացուցիչ ֆինանսավորման պահանջի առաջացման: ՀՀ պետական 
բյուջեի ծախսերի վրա գնահատված է ինչպես մակրոտնտեսական ցուցանիշների՝ իրական ՀՆԱ-ի 
աճի, գնաճի, փոխարժեքի տատանողականության և ներմուծման ռիսկերի շեղման ամփոփ 
գնահատականը, որոնց միաժամանակյա ի հայտ գալու պարագայում 2023-2025 թվականներին ՀՀ 
պետական բյուջեի դեֆիցիտի լրացուցիչ ֆինանսավորման պահանջը կկազմի շուրջ 24–48 մլրդ ՀՀ 
դրամ կամ ՀՆԱ-ի 0.3-0.4%-ը: Ընդ որում` ՀՀ կառավարության տնտեսական քաղաքականության 
հիմնական նպատակադրումը լինելու է սոցիալական բնույթի ծախսերի կրճատման բացառումը, իսկ 
հնարավորության դեպքում` բյուջեի ծախսերի ամբողջական իրականացումը: 

Ամփոփելով հարկաբյուջետային ռիսկերի նկարագրությունը կարող ենք նշել, որ ինչպես 
2020թ. ճգնաժամային իրավիճակով և դրա դրսևորումների շարունակությամբ, այնպես էլ 2022թ. 
փետրվարից ռուս-ուկրաինական համամարտության սրմամբ պայմանավորված ռիսկերն 
առավելապես վերաբերում են առկա անորոշություններին: Մասնավորապես, անորոշություններ են 
առկա ինչպես ՌԴ նկատմամբ կիրառված սանկցիաների՝ ՀՀ տնտեսության վրա հնարավոր 
ազդեցությունների, այնպես էլ տնտեսության վերականգնման և հետագա աճի տեմպի հետ 
կապված: Նշված ռիսկերի ի հայտ գալու կամ անորոշությունների վերաբերյալ նոր 
տեղեկատվության առկայության պայմաններում, առաջիկա տարիների հարկաբյուջետային 
շրջանակը կարող է վերանայվել։ 

 

2.5. ՀԱՐԿԱԲՅՈՒՋԵՏԱՅԻՆ ՔԱՂԱՔԱԿԱՆՈՒԹՅԱՆ 

ՀԱՄԱՊԱՏԱՍԽԱՆՈՒԹՅՈՒՆԸ ՀԱՐԿԱԲՅՈՒՋԵՏԱՅԻՆ 

ԿԱՆՈՆՆԵՐԻՆ 
ՀՀ հարկաբյուջետային կանոնների ներկա համակարգը գործարկվել է ՀՀ Ազգային ժողովի 

կողմից 2017 թվականի դեկտեմբերի 20-ին ՀՀ բյուջետային համակարգի մասին և Պետական 
պատքի մասին ՀՀ օրենքներում փոփոխություններ և լրացումներ կատարող օրենքների, ինչպես 
նաև են ՀՀ Կառավարության՝ 2018 թվականի օգոստոսի 23-ի N 942-Ն որոշման ընդունմամբ: 
Կանոնների համակարգը ներառում է ծախսային կանոններ, որոնք ուժի մեջ են մտնում պարտքի 
սահմանված շեմերը գերազանցելիս։ Մասնավորապես․ 

 Երբ կառավարության պարտք/ՀՆԱ հարաբերակցությունը գերազանցում է 40%-ը, պետական 
բյուջեի կապիտալ ծախսերը չպետք է փոքր լինեն բյուջեի պակասուրդից: 

 Կառավարության պարտք/ՀՆԱ 50-60% միջակայքում ընթացիկ առաջնային ծախսերի աճի 
տեմպը սահմանափակվում է նախորդ 7 տարիների ՀՆԱ-ների միջին աճով, ինչպես նաև հաջորդ 
տարում կազմվող պետական միջնաժամկետ ծախսերի ծրագրում կառավարությունը ներկայացնում 
է միջոցառումների ծրագիր՝ համախառն ներքին արդյունքի նկատմամբ կառավարության պարտքի 
մակարդակի կանխատեսվող հետագիծը 5 տարիների ընթացքում 50 տոկոսից նվազեցնելու համար: 

 Երբ Կառավարության պարտքը գերազանցում է ՀՆԱ 60%-ը, ընթացիկ առաջնային ծախսերի 
աճի տեմպը սահմանափակվում է նախորդ 7 տարիների ՀՆԱ-ների միջին աճից 0.5 տոկոսային 
կետով նվազեցված ցուցանիշով, ընթացիկ ծախսերը սահմանափակվում են հարկերի և տուրքերի 
մեծությամբ, ինչպես նաև Կառավարությունը Ազգային ժողովի ֆինանսավարկային և բյուջետային 
ու տնտեսական հարցերի մշտական հանձնաժողովների քննարկմանը ներկայացնում է 

միջոցառումների ծրագիր՝ ՀՆԱ նկատմամբ կառավարության պարտքի մակարդակի 
կանխատեսվող հետագիծը 5 տարիների ընթացքում 60 տոկոսից նվազեցնելու համար:  

 Ներկայացված սահմանափակումները չեն գործում կառավարության որոշմամբ սահմանված 
բացառիկ դեպքերում՝ ելնելով խոշորածավալ տարերային և տեխնածին աղետների, 
պատերազմական գործողությունների, տնտեսությունը խաղաղ ժամանակաշրջանից 
պատերազմական ժամանակաշրջանի փոխադրման, տնտեսական ցնցման հանգամանքներով 
պայմանավորված բացասական տնտեսական զարգացումների պարագայում: 

2021 թվականին «բացառիկ դեպքի» կարգավորումների ներքո պետական բյուջեի 
կատարումը շարունակել է շեղվել հարկաբյուջետային կանոնների բնականոն իրավիճակների 
տրամաբանությունից՝ համահունչ 2021 թվականի ՀՀ պետական բյուջեի ուղերձում 
նախանշված քաղաքականությանը։ Մասնավորապես, հիմք ընդունելով այն հանգամանքը, որ 
2020 թվականին «բացառիկ դեպքի» կարգավորումների հիմք հանդիսացած գործոնների՝ COVID-19 
համավարակի և Արցախյան պատերազմի տնտեսական և հարկաբյուջետային հետևանքները ոչ 
ամբողջությամբ էին հաղթահարված, 2021 թվականի համար ևս սահմանվել էր այդ 
կարգավորումների պահպանում և բնականոն իրավիճակներում գործող կանոններին 
համապատասխանության անցում 2022 թվականից։ Արդյունքում բյուջեի պակասուրդը շարունակել 
է գերազանցել կապիտալ ծախսերին, իսկ ընթացիկ առաջնային ծախսերի աճը գերազանցել է 
նախորդ 7 տարիների անվանական ՀՆԱ-ի աճի միջին տեմպը: Այնուամենայնիվ, շեղումների չափը 
երկու դեպքում էլ որոշակիորեն կրճատվել է` հատկապես ընթացիկ ծախսերի 
համապատասխանության գծով՝ ՀՆԱ 3.3%-ից նվազելով մինչև 2.4%։ 

2022թ․-ին նախատեսվում է ապահովել ամբողջական վերադարձ ՀՀ օրենսդրությամբ 
բնականոն իրավիճակների համար սահմանված ծախսային կանոններին, այդ թվում՝ 
պետական ֆինանսների «ոսկե կանոնների» և ընթացիկ առաջնային ծախսերի աճի տեմպի՝ 
երկարաժամկետ տնտեսական աճի միջին տեմպով սահմանափակման կանոնի ամբողջական 
պահպանմանը, միաժամանակ ապահովելով պարտք/ՀՆԱ հարաբերակցության նվազող 
հետագիծ և ծախսերի կառուցվածքի բարելավում:  

Միջնաժամկետում ՀՀ կառավարությունը կշարունակի 2021թ․-ին սկսված 
հարկաբյուջետային կոնսոլիդացիան՝ ծախսային կանոնների ամբողջական պահպանման 
ներքո: Ծախսային կանոնների, մասնավորապես՝  պետական ֆինանսների «ոսկե կանոնների» և 
ընթացիկ առաջնային ծախսերի աճի տեմպի՝ երկարաժամկետ տնտեսական աճի միջին տեմպով 
սահմանափակման կանոնի պահպանումը հնարավորություն է տալիս զսպել եկամուտ 
գեներացնելու կարողություններին պարտավորությունների (ընթացիկ ծախսերի գծով ստանձնվող 
օրենսդրական պարտավորությունների և պարտքային պարտավորությունների ձևով) առաջանցիկ 
ավելացումը։ Մասնավորապես, մշակված հարկաբյուջետային շրջանակը նախանշում է 
կառավարության պարտքի բեռի նվազեցման շարունակակունության ապահովում 2023-2025 
թվականներին, ինչի արդյունքում 2025թ․-ին կառավարության պարտք/ՀՆԱ ցուցանիշը 2021թ․-ի 
փաստացի ցուցանիշից 2025թ․-ին ցածր կլինի 5.3%-ային կետով (առավել մանրամասն տես՝ 
«Հարկաբյուջետային քաղաքականության հիմնական ուղղությունները և կանխատեսումները 
հատվածում»): 

Աղյուսակ 2.2. Փաստացի և ծրագրավորված հարկաբյուջետային քաղաքականության 
համապատասխանությունը հարկաբյուջետային կանոններին 

Կանոնի 
ցուցանիշ 

Ուղենի-
շային 

ցուցանիշ 

2020 2021 2022 2023 2024 2025 

Ս
ա

հմ
․ 

Փ
ա

ստ
․  

Ս
ա

հմ
․ 

Փ
ա

ստ
․  

Ս
ա

հմ
․  

Պ
լա

ն 

Ս
ա

հմ
․ 

Պ
լա

ն 

Ս
ա

հմ
․  

Պ
լա

ն 

Ս
ա

հմ
․ 

Պ
լա

ն 

Պետական 
բյուջեի ոչ 
ֆինանսական 
ակտիվների 
գծով ծախսեր 

>/= 
պետական 

բյուջեի 
պակասուրդ, 
մլրդ դրամ 

334.0 226.2 320.5 216.3 171.3 350.0 292.2 515.3 273.3 589.7 282.4 710.8 

Պետական 
բյուջեի 
ընթացիկ 
առաջնային 
ծախսերի 
աճի տեմպ 

</= նախորդ 7 
տարիների 

անվանական 
ՀՆԱ աճի 

միջին տեմպ, 
% 

5.9 14.8 6.3 12.8 4.1 4.1 5.1 5.1 8.9 8.8 9.1 9.0 

Պետական 
բյուջեի 
ընթացիկ 
ծախսեր 

</= հարկային 
եկամուտների 
և տուրքերի 
ծավալ, մլրդ 

դրամ 

- 1668.5 - 1788.0 1900.0 1842.2 2176.4 2030.7 - 2221.2 - 2428.1 

Կառավարության 
պարտք/ՀՆԱ, % 

63.5 60.3 58.4 57.9 56.0 55.0 

«-»-ը նշանակում է, որ պետական պարտքի առկա չափի դեպքում կիրառելի չէ 

2.6. ՊԵՏԱԿԱՆ ԲՅՈՒՋԵԻ ՑՈՒՑԱՆԻՇՆԵՐԻ ԿԱՆԽԱՏԵՍՈՒՄՆԵՐԻ 

ՀԱՄԵՄԱՏԱԿԱՆ ԱՂՅՈՒՍԱԿՆԵՐ 
Աղյուսակ 2.3. Պետական բյուջեի եկամուտների կանխատեսումների համեմատական 
աղյուսակը (մլրդ դրամ) 

Ընդունման 
տարին 

Ծրագիր 2021 2022 2023 2024 2025 

- 
Փաստացի 1,683.8         

%-ով՝ ՀՆԱ-ի նկատմամբ 24.1%         

2020 

 ՄԺԾԾ 2021-2023 1,669.9 1,885.9 2,082.9     

%-ով՝ ՀՆԱ-ի նկատմամբ 23.4% 24.0% 24.3%     

2021թ. Պետական բյուջե 1,509.5         

%-ով՝ ՀՆԱ-ի նկատմամբ 23.6%         

2021 

 ՄԺԾԾ 2022-2024 1,617.3 1,819.2 1,966.7 2,148.3   

%-ով՝ ՀՆԱ-ի նկատմամբ 23.5% 24.0% 24.1% 24.3%   

2022թ. Պետական բյուջե 1,656.9 1,947.8       

%-ով՝ ՀՆԱ-ի նկատմամբ 23.6% 24.8%       

2022 
 ՄԺԾԾ 2023-2025   2,020.9 2,253.8 2,537.6 2,856.5 

%-ով՝ ՀՆԱ-ի նկատմամբ   25.0% 24.9% 25.1% 25.4% 
 

Աղյուսակ 2.4. Պետական բյուջեի հարկային եկամուտների կանխատեսումների 
համեմատական աղյուսակը (մլրդ դրամ) 

Ընդունման 
տարին Ծրագիր 2021 2022 2023 2024 2025 

- 
Փաստացի 1,586.9         

%-ով՝ ՀՆԱ-ի նկատմամբ 22.7%         

2020 

 ՄԺԾԾ 2021-2023 1,600.3 1,819.7 2,027.1     

%-ով՝ ՀՆԱ-ի նկատմամբ 22.4% 23.2% 23.6%     

2021թ. Պետական բյուջե 1,440.1         

%-ով՝ ՀՆԱ-ի նկատմամբ 22.5%         

2021 

 ՄԺԾԾ 2022-2024 1,540.5 1,733.5 1,889.9 2,084.0   

%-ով՝ ՀՆԱ-ի նկատմամբ 22.4% 22.9% 23.1% 23.6%   

2022թ. Պետական բյուջե 1,581.0 1,843.9       

%-ով՝ ՀՆԱ-ի նկատմամբ 22.5% 23.4%       

2022 
 ՄԺԾԾ 2023-2025   1,900.0 2,176.4 2,467.0 2,790.3 

%-ով՝ ՀՆԱ-ի նկատմամբ   23.5% 24.0% 24.4% 24.8% 

Աղյուսակ 2.5. Պետական բյուջեի ծախսերի կանխատեսումների համեմատական աղյուսակը 
(մլրդ դրամ) 

Ընդունման 
տարին 

Ծրագիր 2021 2022 2023 2024 2025 

- 
Փաստացի 2,004.3         

%-ով՝ ՀՆԱ-ի նկատմամբ 28.7%         

2020 

 ՄԺԾԾ 2021-2023 1,879.00 2,026.10 2,241.40     

%-ով՝ ՀՆԱ-ի նկատմամբ 26.3% 25.8% 26.1%     

2021թ. Պետական բյուջե 1,850.90         

%-ով՝ ՀՆԱ-ի նկատմամբ 28.90%         

2021 

 ՄԺԾԾ 2022-2024 1,936.0 2,000.9 2,135.5 2,312.0   

%-ով՝ ՀՆԱ-ի նկատմամբ 28.1% 26.4% 26.1% 26.2%   

2022թ. Պետական բյուջե 1,986.0 2,184.0       

%-ով՝ ՀՆԱ-ի նկատմամբ 28.2% 27.8%       

2022 
 ՄԺԾԾ 2023-2025   2,192.2 2,546.0 2,810.9 3,138.9 

%-ով՝ ՀՆԱ-ի նկատմամբ   27.2% 28.1% 27.8% 27.9% 

 

Աղյուսակ 2.6. Պետական բյուջեի ընթացիկ ծախսերի կանխատեսումների համեմատական 
աղյուսակը (մլրդ դրամ) 

Ընդունման 
տարին 

Ծրագիր 2021 2022 2023 2024 2025 

- 
Փաստացի 1,788.0         

%-ով՝ ՀՆԱ-ի նկատմամբ 25.6%         

2020 

 ՄԺԾԾ 2021-2023 1,629.0 1,699.9 1,836.7     

%-ով՝ ՀՆԱ-ի նկատմամբ 22.8% 21.6% 21.4%     

2021թ. Պետական բյուջե 1,634.6         

%-ով՝ ՀՆԱ-ի նկատմամբ 25.6%         

2021 

 ՄԺԾԾ 2022-2024 1,738.9 1,708.3 1,827.3 1,958.1   

%-ով՝ ՀՆԱ-ի նկատմամբ 25.3% 22.6% 22.4% 22.2%   

2022թ. Պետական բյուջե 1,762.2 1,842.2       

%-ով՝ ՀՆԱ-ի նկատմամբ 25.1% 23.4%       

2022 
 ՄԺԾԾ 2023-2025   1,842.2 2,030.7 2,221.2 2,428.1 

%-ով՝ ՀՆԱ-ի նկատմամբ   22.8% 22.4% 22.0% 21.6% 

Աղյուսակ 2.7. Պետական բյուջեի ոչ ֆինանսական ակտիվների գծով զուտ ծախսերի 
կանխատեսումների համեմատական աղյուսակը (մլրդ դրամ) 

Ընդունման 
տարին 

Ծրագիր 2021 2022 2023 2024 2025 

- 
Փաստացի 216.3         

%-ով՝ ՀՆԱ-ի նկատմամբ 3.1%         

2020 

 ՄԺԾԾ 2021-2023 250.0 326.2 404.8     

%-ով՝ ՀՆԱ-ի նկատմամբ 3.5% 4.2% 4.7%     

2021թ. Պետական բյուջե 216.3         

%-ով՝ ՀՆԱ-ի նկատմամբ 3.40%         

2021 

 ՄԺԾԾ 2022-2024 197.2 292.6 308.1 353.9   

%-ով՝ ՀՆԱ-ի նկատմամբ 2.9% 3.9% 3.8% 4.0%   

2022թ. Պետական բյուջե 223.8 341.9       

%-ով՝ ՀՆԱ-ի նկատմամբ 3.2% 4.3%       

2022 
 ՄԺԾԾ 2023-2025   350.0 515.3 589.7 710.8 

%-ով՝ ՀՆԱ-ի նկատմամբ   4.3% 5.7% 5.8% 6.3% 

 

Աղյուսակ 2.8. Պետական բյուջեի պակասուրդի ֆինանսավորման կանխատեսումների 
համեմատական աղյուսակը (մլրդ դրամ) 

Ընդունման 
տարին Ծրագիր 2021 2022 2023 2024 2025 

- 
Փաստացի 320.5         

%-ով՝ ՀՆԱ-ի նկատմամբ 4.6%         

2020 

 ՄԺԾԾ 2021-2023 209.1 140.2 158.6     

%-ով՝ ՀՆԱ-ի նկատմամբ 2.9% 1.8% 1.8%     

2021թ. Պետական բյուջե 341.4         

%-ով՝ ՀՆԱ-ի նկատմամբ 5.30%         

2021 

 ՄԺԾԾ 2022-2024 318.8 181.7 168.8 163.7   

%-ով՝ ՀՆԱ-ի նկատմամբ 4.6% 2.4% 2.1% 1.9%   

2022թ. Պետական բյուջե 329.1 236.3       

%-ով՝ ՀՆԱ-ի նկատմամբ 4.7% 3.0%       

2022 
 ՄԺԾԾ 2023-2025   171.3 292.2 273.3 282.4 

%-ով՝ ՀՆԱ-ի նկատմամբ   2.1% 3.2% 2.7% 2.5% 

ԳԼՈՒԽ 3. ՀՀ 2023–2025ԹԹ ՊԵՏԱԿԱՆ ԲՅՈՒՋԵՆԵՐԻ ԵԿԱՄՈՒՏՆԵՐԻ 
ՔԱՂԱՔԱԿԱՆՈՒԹՅՈՒՆ ԵՎ ԿԱՆԽԱՏԵՍՈՒՄ 

 

3.1. ՊԵՏԱԿԱՆ ԵԿԱՄՈՒՏՆԵՐԻ ՔԱՂԱՔԱԿԱՆՈՒԹՅԱՆ ՀԻՄՆԱԿԱՆ 

ԱՌԱՆՁՆԱՀԱՏԿՈՒԹՅՈՒՆՆԵՐԸ 2023-2025 ԹՎԱԿԱՆՆԵՐԻՆ 

 

 ՄԺԾԾ առանցքային հարցերից են պետական եկամուտների քաղաքականության 
ուղղությունները և դրանց կանխատեսելիությունը միջնաժամկետ հեռանկարում: Պետական ծախ-
սերը ներքին ֆինանսական ռեսուրսներով ապահովելու պահանջը, ինչպես և նախորդ տարիներին, 
պետական եկամուտների քաղաքականության հիմնական խնդիրն է, որի լուծումը ՀՀ 
կառավարությանը հնարավորություն է ընձեռում ի հաշիվ սեփական ռեսուրսների իրականացնել 
արդյունավետ ծախսային քաղաքականություն: Այս թիրախի հասանելիության տեսանկյունից 
առավել ընդգծվում է հարկային քաղաքականության դերը:  

Հարկային եկամուտների չափը մեծապես կախվածության մեջ կլինի մի կողմից մակրոտնտեսական 
զարգացումների կանխատեսվող և արձանագրվելիք միտումների համապատասխանությունից, իսկ 
մյուս կողմից` հարկ վճարողների վարքագծից ու ՀՀ կառավարության վարչարարական միջոցառում-
ների և օրենսդրական փոփոխությունների իրականացման արդյունավետությունից:  

Եկամուտների քաղաքականության հիմնական նպատակները․ 

Պետության հարկային և մաքսային համակարգի արդյունավետությունն ուղղակիորեն կախված 
է հարկային և մաքսային վարչարարության արդյունավետ մեթոդների առկայությունից և 
փոփոխություններին համահունչ մոտեցումների կիրառումից: Տնտեսական և գործարար 
միջավայրում շարունակական փոփոխություններն անհրաժեշտություն են ստեղծում կանխատեսել 
նոր մարտահրավերները և համապատասխան քայլեր ձեռնարկել դրանց արձագանքելու համար: 
Հայաստանի Հանրապետության պետական եկամուտների կոմիտեի զարգացման և 
վարչարարության բարելավման ռազմավարական ծրագիրը մշակվել է՝ որպես լրացում Հայաստանի 
Հանրապետության կառավարության 2019 թվականի դեկտեմբերի 12-ի թիվ 1830-Լ որոշմամբ 
հաստատված Հայաստանի Հանրապետության պետական եկամուտների կոմիտեի 2020-2024 
թվականների զարգացման և վարչարարության բարելավման ռազմավարական ծրագրին:  

2023-2025 թվականներին մասնավորապես, կարևորվելու են եկամուտների քաղաքականության 

հետևյալ ուղղությունները․ 

 հարկային արտոնությունների շրջանակի և հարկային ծախսերի կրճատման ուղղությամբ 
վերլուծությունների իրականացում և արդյունավետ չգնահատված հարկային արտոնու-
թյունները վերացնելու նպատակով առաջարկությունների ներկայացում, 

 շրջանառության հարկի գծով  հարկային բեռի վերանայում՝ նպատակ ունենալով վերացնել 
հարկման տարբեր համակարգերի միջև գոյություն ունեցող հարկային բեռի տարբերու-
թյունները, 

 գյուղատնտեսական արտադրանքի իրացման գործարքների փաստաթղթավորման հետ 
կապված խնդիրների կարգավորում՝ նպատակ ունենալով ստեղծել գյուղատնտեսական 

արտադրանքի իրացման գործարքների փաստաթղթավորման համար նոր՝ գործնականում 
կիրառելի փաստաթղթավորման համակարգ, 

 տնտեսական շարժառիթների հիման վրա գործող՝ եկամուտների հայտարարագրման 
համակարգի ներդրում, որի շրջանակներում ֆիզիկական անձինք, հարկման բազայից 
որոշակի նվազեցումներ կատարելու և տարվա ընթացքում այսպես կոչված «ավել վճարված» 
հարկի գումարը հետ ստանալու իրենց իրավունքից օգտվելու համար, տարեկան մեկ անգամ 
կներկայացնեն իրենց համախառն եկամուտների (այդ թվում՝ տարվա ընթացքում հարկային 
գործակալի կողմից հարկված) վերաբերյալ համախմբված հայտարարագիր: 

Հարկային և մաքսային մարմինների ռազմավարական նպատակները․ 

ՊԵԿ  հիմնական խնդիրներն են հարկային և մաքսային օրենսդրության ամբողջական և 
համահավասար կիրառումը, ՀՀ պետական բյուջեի եկամուտների ապահովումը, արդյունավետ 
հարկային և մաքսային հսկողության իրականացումը, ՀՀ տնտեսական անվտանգությանը 
նպաստումը, հարկ վճարողների և արտաքին տնտեսական գործունեություն իրականացնողների 
կողմից պարտավորությունների օրինաչափ և հարմարավետ կատարման նպատակով` 
ժամանակակից և մրցունակ համակարգերի միջոցով որակյալ ծառայությունների մատուցումը և 
սպասարկումը: 

Կարևորվելու են հետևյալ ուղղությունները. 

Միջազգային լավագույն փորձին համահունչ նորագույն լուծումներով հարկային և մաքսային 
հսկողության արդյունավետության բարձրացում, ստվերի կրճատում եկամուտների գեներացում:  

Ստվերային տնտեսության կրճատմանն ու մրցունակ բիզնես միջավայրի ձևավորմանն ուղղված 
հարկային քաղաքականության ուղղում տնտեսության ներդրումային գրավչության բարձրացմանն 
ու տնտեսական ակտիվության մակարդակի բարելավմանը:  

Առկա ենթակառուցվածքների արդիականացում՝ հարկային և մաքսային ընթացակարգերի 
ավտոմատացման, ԵԱՏՄ շրջանակներում տեղեկատվության փոխանակման և 
համագործակցության ապահովման համար արդյունավետ մեխանիզմի ներդրման նպատակով:  

 ՊԵԿ գործունեության նկատմամբ հանրության վստահության բարձրացման և հարկային 
կարգապահության բարելավման նպատակով հասարակության հետ դինամիկ հետադարձ կապի 
հնարավորությունների ընդլայնում, հարկ վճարողների և ՊԵԿ փոխգործակցության համար 
արդյունավետ հարթակի  ապահովում: 

 Ներդրումային գրավչության բարձրացման նպատակով մաքսային սահմանի անցման 
գործընթացի հնարավորին չափ պարզեցում, <<Մեկ կանգառ, մեկ պատուհան>> համակարգի 
ներդրում: 

Հարկեր/ՀՆԱ ցուցանիշի շարունակական աճի ապահովում առավելագույն հնարավորի 
սահմաններում: 

3.2. ՀՀ 2023-2025 ԹՎԱԿԱՆՆԵՐԻ ՊԵՏԱԿԱՆ ԲՅՈՒՋԵՆԵՐԻ 

ԵԿԱՄՈՒՏՆԵՐԻ ԿԱՆԽԱՏԵՍՈՒՄԸ 

ՀՀ 2023-2025 թվականների պետական բյուջեների եկամուտները կանխատեսվել են համապա-
տասխանաբար` 2,253.8, 2,537.6 և 2,856.5 մլրդ դրամի չափով: Եկամուտների տարեկան ծրագրա-
յին ծավալները կապահովվեն հիմնականում ի հաշիվ հարկային եկամուտների: 

Աղյուսակ 3.2.1.  2019-2025թթ փաստացի և ծրագրված եկամուտները (մլրդ դրամ) 

Եկամտատեսակը 
2019թ 2020թ 2021թ 2022թ 2023թ 2024թ 2025թ 

Փաստ Սպասում Կանխատեսում 
 Պետական բյուջեի 
եկամուտներ, որից`  1,565.5 1,560.7 1,683.8 2,020.9 2,253.8 2,537.6 2,856.5 

 հարաբերությունը ՀՆԱ-ի 
նկատմամբ (%-ով)  23.9% 25.2% 24.1% 25.0% 24.9% 25.1% 25.4% 

 1. Հարկային եկամուտներ և 
պետական տուրքեր 1,464.3 1,385.2 1,586.9 1,900.0 2,176.4 2,467.0 2,790.3 

 հարաբերությունը ՀՆԱ-ի 
նկատմամբ (%-ով)  22.3% 22.4% 22.7% 23.5% 24.0% 24.4% 24.8% 

 տոկոսով ընդհանուրի 
նկատմամբ  93.5% 88.8% 94.2% 94.0% 96.6% 97.2% 97.7% 

 2. Այլ եկամուտներ  88.8 122.2 84.6 77.2 57.7 59.0 57.3 
 հարաբերությունը ՀՆԱ-ի 
նկատմամբ (%-ով)  1.4% 2.0% 1.2% 1.0% 0.6% 0.6% 0.5% 

 տոկոսով ընդհանուրի 
նկատմամբ  5.7% 7.8% 5.0% 3.8% 2.6% 2.3% 2.0% 

 3. Պաշտոնական 
դրամաշնորհներ  12.4 53.2 12.4 43.7 19.7 11.6 9.0 

 հարաբերությունը ՀՆԱ-ի 
նկատմամբ (%-ով)  0.2% 0.9% 0.2% 0.5% 0.2% 0.1% 0.1% 

 տոկոսով ընդհանուրի 
նկատմամբ  0.8% 3.4% 0.7% 2.2% 0.9% 0.5% 0.3% 

ՀՀ 2023-2025 թվականների պետական բյուջեների եկամուտները ծրագրելիս օգտագործվել են այն 
մակրոտնտեսական ցուցանիշների կանխատեսումները, որոնք էական ազդեցություն ունեն առան-
ձին եկամտատեսակների բազայի ձևավորման կամ հաշվարկման վրա: Առանձին դեպքերում հաշվի 
են առնվել նաև պայմանագրային հարաբերություններով կարգավորվող ցուցանիշները:  

Հ ա ր կ ա յ ի ն  ե կ ա մ ո ւ տ ն ե ր ի  գ ծ ո վ  2023-2025թթ բյուջետային մուտքերը ծրագրվել են 
հարկային եկամուտներ/ՀՆԱ ցուցանիշի տարեկան միջինը 0.4 տոկոսային կետ աճ ապահովելու 
սկզբունքի հիման վրա: Հաշվարկներում լրացուցիչ ենթադրվել է, որ հարկերի գծով 2022 թվականի 
համար հարկային եկամուտներ/ՀՆԱ ցուցանիշի սպասողական մակարդակը ապահովելու համար 
բավարար հիմքեր կստեղծեն առկա օրենսդրական նախադրյալները, կիրառվելիք վարչարարական 
միջոցառումները, ինչպես նաև մակրոտնտեսական զարգացումները:  

Անվանական ՀՆԱ-ի աճերը 2023-2025թթ համար ծրագրավորվել են 
համապատասխանաբար 12.4%, 11.5%, և 11.3%, որով պայմանավորված հարկային եկամուտների 
աճերը կկազմեն 2023թ.՝ 276.4 մլրդ դրամ, 2024թ.՝ 290.6 մլրդ դրամ և 2025թ.՝ 323.3 մլրդ դրամ: 

 Ըստ թիրախային (բարձր) տնտեսական աճի սցենարի 19  ՀՀ կառավարությունը 2022-2026թթ 
համար նպատակադրում է ապահովել տարեկան միջինում առնվազն 7.0% տնտեսական աճ՝ ՀՆԱ-ի 
նկատմամբ հարկային եկամուտների տարեկան միջինում շուրջ 0.4 տոկոսային կետով առաջանցիկ 
աճի բարելավմամբ:  

 

Գծապատկեր 3.2.1. ՀՀ 2019-2025թթ հարկային եկամուտները մլրդ դրամով և կշիռը ՀՆԱ-ի նկատմամբ 

 

 

 

Պաշտոնական դրամաշնորհները 2023-2025թթ համար ծրագրվել են` հաշվի առնելով առկա 
պայմանագրերը և դոնորների հետ ձեռքբերված նախնական համաձայնությունները: Նպատակային 
դրամաշնորհները 2023-2025թթ համար ծրագրվել են համապատասխանաբար 19.7 մլրդ դրամի, 
11.6 մլրդ դրամի և 9.0 մլրդ դրամի չափով (2023-2025թթ համար Եվրամիությունից դրամաշնորհներ 
չեն ակնկալվում): 

Ա յ լ  ե կ ա մ ո ւ տ ն ե ր ը  ներառում են բանկերում և ֆինանսավարկային հաստատություններում 
պետական բյուջեի ժամանակավոր ազատ միջոցների տեղաբաշխումից և դեպոզիտներից ստացվող 
տոկոսավճարները, իրավաբանական անձանց կապիտալում կատարված ներդրումներից ստացվող 
շահաբաժինները, պետական ձեռնարկությունների գույքի օգտագործման վճարները, պետության 
կողմից տրված վարկերի օգտագործման դիմաց վճարները (տոկոսավճարները), իրավա-

                                            
19 Թիրախային (բարձր) տնտեսական աճի սցենարը նկարագրված է Գլուխ 1-ի 1.3-ի կետի, 1.3.1 ենթակետում:  

խախտումների համար գործադիր և դատական մարմինների կողմից կիրառվող պատժամի-
ջոցներից ստացվող մուտքերը, պետական մարմինների կողմից ապրանքների մատակարարումից 
և ծառայությունների մատուցումից մուտքերը և այլ եկամուտները: 

Այլ եկամուտները 2023-2025թթ համար ծրագրվել են համապատասխանաբար 57.7 մլրդ դրամի, 
59.0 մլրդ դրամի և 57.3 մլրդ դրամի չափով, հաշվի առնելով գանձման համար պատասխանատու 
պետական կառավարման մարմինների կողմից ՀՀ 2023 թվականի բյուջետային գործընթացի շրջա-
նակում համապատասխան հայտերով ներկայացված կանխատեսումները, կատարված օրենսդրա-
կան փոփոխությունները, ինչպես նաև առանձին եկամտատեսակների գծով նախորդ տարիներին 
արձանագրված միտումները: 

Այլ եկամուտների ՄԺԾԾ կանխատեսումների ընդհանուր պատկերն ըստ եկամտի հիմնական 
աղբյուրների հետևյալն է. 

Աղյուսակ 3.2.3 Այլ եկամուտների կազմում հաշվառվող եկամտատեսակների գծով ՀՀ 2023-2025թթ ՄԺԾԾ 

շրջանակներում կատարված կանխատեսումները (մլրդ դրամ) 

Այլ եկամուտներ 
2023թ 2024թ 2025թ 

 Կանխատեսում 

Ընդամենը, այդ թվում՝ 57.7 59.0 57.3 

1. Պետական սեփականություն հանդիսացող գույքի 
վարձակալությունից եկամուտներ            4.4          5.0           5.2  

2. Տոկոսավճարների և շահաբաժինների տեսքով 
ստացվող եկամուտներ          22.4         22.7          20.5  

3. Իրավախախտումների համար գործադիր, դատական 
մարմինների կողմից կիրառվող պատժամիջոցներից 
մուտքեր 

         11.7         11.7          11.7  

4. Ապրանքների մատակարարումից և ծառայությունների 
մատուցումից եկամուտներ, որից`           18.2         18.6         18.9  

5. Օրենքով և այլ իրավական ակտերով սահմանված` 
պետական բյուջե մուտքագրվող այլ եկամուտներ            1.0           1.0           1.0  

ԳԼՈՒԽ 4. ԲՅՈՒՋԵՏԱՅԻՆ ՇՐՋԱՆԱԿ 

4.1. ՊԵՏԱԿԱՆ ԲՅՈՒՋԵԻ ԴԵՖԻՑԻՏԸ 

Պետական  բյուջեի ձևավորումը առաջիկա տարիներին շարունակելու  է ընթանալ բյուջետային 
եկամուտների նկատմամբ ծախսերի գերազանցմամբ, ընդ որում՝ բյուջետային դեֆիցիտի ֆինան-
սավորման համար միջոցների ներգրավումն իրականացվելու է ինչպես ներքին, այնպես էլ արտա-
քին աղբյուրներից:  

Ստորև ներկայացվում են ՀՀ 2019-2025 թվականների պետական բյուջեների դեֆիցիտի ֆինան-
սավորման աղբյուրները (տես Աղյուսակ 4.1.1): 

Աղյուսակ 4.1.1. ՀՀ 2019-2025 թթ պետական բյուջեների դեֆիցիտի ֆինանսավորման աղբյուրները (մլրդ 

դրամ) 

Ցուցանիշներ 
2019թ 2020թ 2021թ 2022թ 2023թ 2024թ 2025թ 

Փաստ Բյուջե Կանխատեսում 
Պետական  
բյուջեի  
դեֆիցիտի 
ֆինանսավորման 
աղբյուրները 

64.0 334.0 320.5 236.2 292.2 273.3 282.4 

Ա.Ներքին 
աղբյուրներ (13.3) 359.4 101.2 272.2 248.4 350.1 260.4 

Բ. Արտաքին 
աղբյուրներ 77.3 (25.4) 219.3 (36.0) 43.8 (76.9) 21.9 

Պետական բյուջեի դեֆիցիտի հարաբերակցությունը ՀՆԱ-ի նկատմամբ 2023-2025 թվականին 
կտատանվի ՀՆԱ-ի 3.2 %-ից 2.5% միջակայքում: Ինչպես նախորդ միջնաժամկետ ծախսային 
ծրագրերում, ՀՀ 2023-2025թթ ՄԺԾԾ-ում նույնպես պահպանվել է ՀՀ պետական բյուջեի կախվա-
ծությունն արտաքին ֆինանսավորման աղբյուրներից (արտասահմանյան վարկերից և պաշտո-
նական դրամաշնորհներից): 

 

Աղյուսակ 4.1.2. Ընդհանուր և առաջնային դեֆիցիտները (%-ով ՀՆԱ-ի նկատմամբ) 2023-2025թթ  

Ցուցանիշներ 2023 

կանխատեսում 

2024 

կանխատեսում 

2025 

կանխատեսում 

Ընդհանուր դեֆիցիտ` 

Ընդհանուր եկամուտների և ծախսերի 

տարբերությունը 

3.2 2.7 2.5 

Առաջնային դեֆիցիտ`  

Ընդհանուր եկամուտների և ծախսերի (առանց 

տոկոսավճարների) տարբերությունը 

 

 

0.4 

 

 

-0.2 

 

 

-0.4 

Քանի որ պետական բյուջեի դեֆիցիտի զգալի մասը ֆինանսավորվում է փոխառու միջոցների հաշ-

վին, ապա դրա մեծությունը և կառուցվածքը էապես առնչվում են պետական ներքին և արտաքին 

պարտքը բնութագրող ցուցանիշներին: 

 

4.2. ՀՀ ՊԵՏԱԿԱՆ ԲՅՈՒՋԵԻ ՌԵՍՈՒՐՍՆԵՐԻ ԵՎ ԾԱԽՍԵՐԻ 

ՓԱԹԵԹՈՒՄ 2023-2025ԹԹ ԿԱՆԽԱՏԵՍՎՈՂ ՓՈՓՈԽՈՒԹՅՈՒՆՆԵՐԸ 

 

ՀՀ 2023-2025 թվականների պետական բյուջեների կանխատեսվող մուտքերի վերլուծությունից 
երևում է, որ 2022 թվականի սպասվող մակարդակի համեմատ, 2023 թվականի անվանական ՀՆԱ-
ի շուրջ 12.4% աճի պայմաններում, ՀՀ 2023 թվականի պետական բյուջեի ծախսերի ծավալի 
ավելացումը ծրագրավորվում է շուրջ 353.8 մլրդ դրամով: Միաժամանակ, 2023 թվականին 2022 
թվականի մակարդակի համեմատ պետական բյուջեի մուտքերի ծավալի 16.1% աճ է կանխատեսվում  
(անվանական ՀՆԱ-ի 12.4% կանխատեսվող աճի պայմաններում), 2024 թվականին 2023 թվականի 
մակարդակի համեմատ կանխատեսվում է պետական բյուջեի մուտքերի ծավալի 10.4% աճ (անվա-
նական ՀՆԱ-ի 11.5% կանխատեսվող աճի պայմաններում), իսկ 2025 թվականին` 11.7 %-ով աճ 2024 
թվականի մակարդակի համեմատ (անվանական ՀՆԱ-ի 11.3 % կանխատեսվող աճի պայման-
ներում): 

Աղյուսակ 4.2.1․ Բյուջետային ռեսուրսների փաթեթում 2023-2025թթ կանխատեսվող փոփոխությունները  

(մլրդ դրամ) 

Ցուցանիշներ 2023թ ծրագիր 2024թ ծրագիր 2025թ ծրագիր 

1. Եկամուտներ  2,253.8 2,537.6 2,856.5 

Հարաբերությունը ՀՆԱ-ի նկատմամբ (%) 24.9 25.1 25.4 

2. Դեֆիցիտի ֆինանսավորման զուտ աղբյուրներ 292.2 273.3 282.4 

Հարաբերությունը ՀՆԱ-ի նկատմամբ (%) 3.2 2.7 2.5 

ԸՆԴԱՄԵՆԸ ՄՈՒՏՔԵՐ 2,546.0 2,810.9 3,138.9 

Հարաբերությունը ՀՆԱ-ի նկատմամբ (%) 28.1 27.8 27.9 

ՆՈՒՅՆԸ` ԸՍՏ 2022-2024ԹԹ ՄԺԾԾ-ի 2,135.5 2,312.0 x 

Հարաբերությունը ՀՆԱ-ի նկատմամբ (%) 26.1 26.2 x 

4.3. 2023-2025ԹԹ ՊԵՏԱԿԱՆ ԲՅՈՒՋԵՆԵՐԻ ԾԱԽՍԵՐԻ 

ԿԱՆԽԱՏԵՍՈՒՄԸ` ԸՍՏ ՈԼՈՐՏՆԵՐԻ 

2023-2025թթ ծախսային չափաքանակների հնարավորությունները մակրոտնտեսական 
շրջանակի կանխատեսումներով ճշգրտված՝ նախորդ հաստատված 2022-2024 թվականների 
բյուջետային ծախսերի չափաքանակների համեմատ զգալի բարձր են։  

 

Գծապատկեր 4.3․1. Միջնաժամկետ ծախսերի կանխատեսումների համեմատականը  

 

ՀՀ 2023-2025 թվականների պետական բյուջեների ծախսերի կանխատեսումները՝ ըստ ոլորտ-

ների բնութագրվում են ստորև ներկայացված աղյուսակի ցուցանիշներով: 

Աղյուսակ 4.3.1 ՀՀ 2023-2025թթ պետական բյուջեների ծախսերը՝ ըստ ոլորտների (մլն դրամ) 

Ցուցանիշներ 
2022թ 

հաստատված 
2023թ  

ծրագիր 
2024թ  

ծրագիր 
2025թ 

ծրագիր 

ԸՆԴԱՄԵՆԸ 2,184,040.1 2,545,993.6 2,810,860.1 3,138,893.4 

Հարաբերությունը ՀՆԱ-ի նկատմամբ (%) 27.8 28.0 27.8 27.9 

ԸՆԴՀԱՆՈՒՐ ԲՆՈՒՅԹԻ ՀԱՆՐԱՅԻՆ 

ԾԱՌԱՅՈՒԹՅՈՒՆՆԵՐ ԵՎ ՊԱՀՈՒՍՏԱՅԻՆ 

ՖՈՆԴԵՐ 

498,427.9 557,764,3 691,973.1  803,658.0 

Հարաբերությունը ՀՆԱ-ի նկատմամբ (%) 6.3 6.2 6.8 7.1 

տեսակարար կշիռը ծախսերի ամբողջ ծավալում 

(%) 
22.8 21.9 24.6 25.6 

2023 2024 2025

ՄԺԾԾ 2022-2024թթ. հաստատված* 2000.9 2135.4

2023-2025թթ. ՄԺԾԾ նախագիծ 2545.9 2810.8 3138.9

տարբերություն 545.0 675.4

2000.9 2135.4

2545.9
2810.8

3138.9

545.0 675.4

ՄԺԾԾ 2022-2024թթ. հաստատված* 2023-2025թթ. ՄԺԾԾ նախագիծ տարբերություն

